
Візітная картка
Лёзненскі раён размешчаны на ўсходзе Віцебскай вобласці. Утвораны 17 ліпеня 1924 года і ўключаны ў Віцебскую акругу. З 1938 г. у складзе Віцебскай вобласці. Лёзненскі раён мяжуе: з поўначы і захаду з Віцебскім раёнам; на паўднёвым усходзе з Сенненскім раёнам; на поўдні з Аршанскім і Дубровенскім; на ўсходзе з Руднянскім раёнам Смаленскай вобласці.

Плошча складае – 1,4 тыс. кв. км.

Насельніцтва па раёне складае 17,6 тыс. жыхароў, у тым ліку ў г. п. Лёзна – 6,7 тыс., на сяле 10,9 тысяч. Асноўнае насельніцтва – беларусы (86,7%), жывуць таксама рускія (10,7%), украінцы (1,2%), іншыя нацыянальнасці (1,4%).
Цэнтр раёна – гарадскі пасёлак Лёзна –  размешчаны на левым беразе р. Мошна і знаходзіцца за 40 км ад Віцебска, за 270 км ад Мінска і за 12 км ад мяжы з Руднянскім раёнам. Раённым цэнтрам гарадскі пасёлак Лёзна стаў 17 ліпеня 1924 года. 

У раён уваходзіць 166 населены пункт. Адміністрацыйна раён падзелены на 6 сельскіх саветаў: Бабінавіцкі, Веляшковіцкі, Дабрамыслянскі, Крынкаўскі,  Лёзненскі, Яськаўшчынскі.

Па тэрыторыі раёна праходзіць чыгунка па лініі Віцебск-Смаленск.. Аўтадарогамі звязаны з Віцебскам, Смаленскам, Оршай, Янавічамі, Арэхаўскам.
Літаратура:

Геральдыка

Герб і флаг зацверджаны Указам Прэзідэнта Рэспублікі Беларусь ад 20 студзеня 2006 г. № 36.

Герб: у блакітным полі іспанскага шчыта – залатая кроква, пад ёю – герб “Агінец”. Вароты крэпасці, або трон чырвонага колеру, на якім крыж, або скіпетр срэбнага колеру. 

Флаг: блакітнае палотнішча прастакутнай формы з суадносінамі бакоў 1:2. У ніжняй частцы палотнішча размешчаны ламаны пояс жоўтага колеру.

 
У 1555 г. Мікулінская воласць каралём Сігізмундам была падорана Рыгору Валовічу, старасце Мярэцкаму, а ў 1573 г. – ваяводзе Смаленскаму. Ягоная дачка Раіна (Рэгіна) Валовіч выйшла замуж за Багдана Мацвеевіча Агінскага і нерадала Мікуліна ў якасці пасагу роду князёў Агінскіх. Яе сын Самуэль Багданавіч Агінскі пры падзеле бацькоўскіх маёнткаў у 1625 г. атрымаў Мікуліна і Лёзна, якое, як сведчаць некаторыя крыніцы, было заснавана ў пачатку ХVII ст. князем Багданам.У 1654 г. Лёзна згадваецца ў дакументах як мястэчка. Пасля смсрці Самуэля Багданавіча ў 1657 г. адбыўся падзел уладанняў паміж яго сынамі. Старэйшы Сімон (Шымон) Караль Агінскі, ваявода Мсціслаўскі, валодаў Лёзнам да 1699 г. Пасля ягонай смерці мястэчка было падзелена паміж сынамі Багуславам, Марцыянам-Міхаілам і Аляксандрам. У 1786 г. Агінскія заснавалі тут каменную праваслаўную царкву. Пасля першага падзелу Рэчы Паспалітай мястэчка Лёзна ў 1870 г. ад Агінскіх перайшло да Храпавіцкіх, а пазней – да палкоўніка Шыбекі.

 Такім чынам, асновай сучаснага афіцыйнага геральдычнага сімвалу Лёзна з’яўляецца герб “Агінец” – родавы знак князёў Агінскіх, якія на працягу даволі доўгага гістарычнага перыяду былі ўладальнікамі гэтага паселішча. Апроч фамілынай сімволікі ў гербе   скарыстана такая геральдычная фігура, як залатая кроква. Яе можма разглядаць і як літару “л” – першую ў назве гарадскога пасёлка. Сналучэнне родавага знака былых уладальнікаў з разнастайнымі геральдычнымі фігурамі з’яўлясцца папулярным прыёмам у сучаснай геральдыцы.

 
Флаг распрацаваны з выкарыстаннем асноўных колераў і фігур гарадскога герба. 

 Аўтар герба М. М. Елінская, мастак А. У. Леўчык.

Літаратура:

ГІСТОРЫЯ
Дарэвалюцыйны перыяд 

Тэрыторыя сучаснага Лёзненскага раёна, як і ўсё Падзвінне, была заселена ў эпоху мезаліту. 

У пісьмовых крыніцах 12 стагоддзя ёсць звесткі, паводле якіх землі, што ўваходзяць у сучасны Лёзненскі раён, знаходзіліся на мяжы Полацкага княства са Смаленскім. Ва ўмовах панавання натуральнай гаспадаркі гэтыя княствы паступова падзяляліся на больш дробныя. У прыватнасці, з Полацкага княства выдзелілася Віцебскае, у яго ўваходзіла Лёзненшчына. З сярэдзіны 13 стагоддзя ў сувязі з кансалідацыйнымі працэсамі на беларускіх землях і неабходнасцю абароны ад знешняй пагрозы (нямецкіх рыцараў-крыжакоў з Прыбалтыкі і Залатой Арды з усходу і поўдня), узнікла і пашырылася новае дзяржаўнае ўтварэнне – Вялікае княства Літоўскае.

У сярэднія вякі тэрыторыя сучаснага Лёзненскага раёна ўваходзіла ў Віцебскае княства і займала яго паўночна-ўсходнюю частку. У 1345 г. Альгерд стаў вялікім князем літоўскім, а Віцебскае княства захавалася ў дзяржаве як уласная спадчына вялікага князя. Насельніцтва было прыпісана да валасцей, з якіх збіралася даніна і адвозілася да вялікакняжацкага намесніка ў Віцебскі замак. Валасцямі па чарзе кіравалі віцебскія баяры, толькі ў пагранічныя дасылаліся намеснікі з двара вялікага князя. Феадалы паступова забралі ў свае рукі частку сёл і валасцей, але яны пераважна жылі ў Віцебску, а са сваіх сялян збіралі даніну.  Да 15 стагоддзя апрацоўка паншчыны была выключэннем. Больш падрабязных звестак пра гісторыю гэтага краю не збераглося. Толькі ў пачатку 16 стагоддзя, пасля далучэння Смаленскага княства да Рускай дзяржавы, калі віцебскія землі сталі пагранічнымі, у дакументах з’яўляюцца назвы валасцей Лёзненшчыны. Упамінаецца сяло Выдрэя, якое належала да гаспадарскай (дзяржаўнай) воласці з цэнтрам у Любашкаве (цяпер у Віцебскім раёне). 

Лёзна ўзнікла на землях Мікулінскай воласці ў канцы 15 ст. У 1654 г. Лёзна ўпамінаецца як мястэчка. Пасля 1-га падзелу Рэчы Паспалітай у 1772 г. Лёзна ўвайшло ў склад Расійскай імперыі як цэнтр воласці Аршанскага павета Магілёўскай губерні.

У 1831 г. у Лёзне праводзіліся кірмашы, на якіх гандлявалі цукрам, кавай, гарбатай, футрам, фарфоравым і іншым посудам, тытунём, скурамі, іншымі гаспадарчымі таварамі. Лёзненскія кірмашы не былі буйнымі, грашовы абарот быў не больш за 1500 рублёў. Гандаль у Лёзне пашырыўся пасля таго, як недалёка прайшла лінія Рыга-Арлоўскай чыгункі, рух па якой быў адкрыты ў 1866–1867 гг. З увядзеннем чыгункі на ўскраіне Лёзна з’явілася станцыя, да якой з Аршанскага і Горацкага паветаў, а таксама вёсак і мястэчак Смаленскай губерні везлі жыта, ячмень, авёс, лён, каноплі для адпраўкі ў Рыгу і Літву.

Прамысловасць Лёзненшчыны ў асноўным была прадстаўлена прадпрыемствамі па перапрацоўцы мясцовай сыравіны: папяровымі, запалкавымі, вінакурнымі, піваварнымі, гарбарнымі, ільнопрадзільнымі, мукамольнымі, дрэваапрацоўчымі.


У 1863–85 гг. у маёнтку Уна дзейнічала першая на Беларусі запалкавая фабрыка. Належала яна Рыжскаму акцыянернаму таварыству. Вырабляла шведскія запалкі з асіны.

У 1858 г. у мястэчку Дабрамыслі піваварнае прадпрыемства вырабіла прадукцыі на 189 рублёў, у Лёзне 2 піваварныя – на 307 рублёў, у фальварку Крынкі прадпрыемства па перапрацоўцы цукровых буракоў – на 1400 рублёў.

У 1867 г. у Лёзне і Бабінавічах працавалі гарбарныя прадпрыемствы (мелі па 2 рабочыя), у 1860 г. заснавана сукнавальня ў в. Чарніцы, у 1877 г. дзягцярны завод у в. Горбава (працавала 7 рабочых, даход 4 тысячы рублёў).

Побач з Дабрамыслямі ў мястэчку Перамонт у 1885 г. працавалі вінакурны, лесапільны заводы, вадзяны млын.

Сярод населеных пунктаў Лёзненшчыны найбольш вядомыя Бабінавічы, Дабрамыслі, Высачаны, Крынкі.

У канцы 19 стагоддзя вёскі Крынкі і Высокае ўваходзілі ў Высачанскую воласць Аршанскага павета. Усяго ў 1886 годзе ў Высачанскай воласці было 107 населеных пунктаў, 858 сялянскіх двароў з насельніцтвам 8061 чалавек.

На рубяжы 19-20 ст. Лёзненшчына была аграрным краем са шматлікімі гандлёвымі мястэчкамі. Статус горада меў толькі населены пункт Бабінавічы, які знаходзіўся тады ў Магілёўскай губерні.

У сацыяльнай структуры насельніцтва пераважалі сяляне і мяшчане – дробныя рамеснікі і гандляры, духавенства. Рабочых было вельмі мала з-за слабага развіцця вытворчых сіл.

У адным з самых буйных мястэчак, Лёзне, у пачатку стагоддзя прамысловых аб’ектаў не было, не лічачы двух млыноў – вадзянога і паравога, і ваўначоскі, уладальнікам якой быў Руман. Яна знаходзілася на Мікулінскай (цяпер Камсамольская) вуліцы. Патрэбы лёзненскіх мяшчан задавальнялі прыватныя крамы па продажы тканіны, абутку, харчавання.

Да рэвалюцыі цэнтрам культурнага жыцця быў будынак царквы.

Перамены, якія азначылі ўступленне Расіі ў перыяд імперыялізму, не маглі не адбіцца на сацыяльна-эканамічным развіцці і лёзненскай зямлі. 

Адбываецца ўзбуйненне вытворчасці, узнікаюць новыя прамысловыя прадпрыемствы, у эканоміку Лёзненшчыны пранікае замежны капітал. Пераважнае развіццё атрымалі вытворчасці, якія спецыялізаваліся на перапрацоўцы мясцовай сыравіны – ільнопрадзільная, гарбарная, дрэваапрацоўчая, цагельная, папяровая, запалкавая.

З 1900 да 1905 г. дзейнічала лесапільнае прадпрыемства ў маёнтку Лёзна. У вёскі Касцяёва пры маёнтку памешчыка Е.П. Пакальнета былі лесапілка, млын, цагельны завод, ваўначоска, на якіх працавалі мясцовыя сяляне. 

У гэты перыяд дзейнічаў цагельны завод “Чарніца”, уладальнікам яго быў Дунін. 

У 1902 годдзе ў маёнтку Высокае пачала працаваць ільнопрадзільная фабрыка. Яе ўладальнікам быў аўстрыец Этрых. У 1913 г. фабрыка атрымала назву “Высачанская мануфактура”. У 1910 г. у в. Высачаны пачала дзейнічаць вучэбна-паказальная майстэрня са слясарна-кавальскім і сталярным аддзяленнямі. 

Умовы жыцця і працы пралетарыяту Лёзненшчыны, як усёй Расіі, былі вельмі цяжкія. Так, на Высачанскай ільнопрадзільнай фабрыцы рабочы дзень працягваўся 12-13 гадзін.

Стан медыцынскай дапамогі насельніцтву быў нездавальняючы. Шпіталі ў м. Лёзна, с. Высачаны і г. Бабінавічы абслугоўваліся адным-двума медыцынскімі работнікамі.

Існавалі фельчарскія пункты ў вёсках Веляшковічы, Каралёва і інш. У в. Калышкі медыцынскай практыкай займаліся фельчар і ўрач. Толькі ў Лёзне і Бабінавічах прымалі дантысты. 

У сельскай гаспадарцы асноўны зямельны фонд належаў памешчыкам. Працягваўся працэс размежавання сялянства. Выдзяляліся заможныя сяляне, якія выраблялі прадукцыю для рынку. Моцныя гаспадары ўкаранялі перадавую тэхніку на сваіх землях, павышалі культуру земляробства. Збяднелыя сяляне наймаліся ў батракі або падаваліся на промыслы – працавалі на сплаве лесу па рэках Лучоса, Дзвіна, абслугоўвалі Рыга-Арлоўскую чыгунку. 

Аб узроўні духоўнай культуры асноўнай масы насельніцтва сведчыць стан народнай асветы. Напярэдадні Вялікай Кастрычніцкай рэвалюцыі на Лёзненшчыне працавала 8 пачатковых школ, у тым ліку адно 4- класнае вучылішча ў м. Лёзна, народныя вучылішчы ў вёсках Веляшковічы, Буракі, Вялікае Сяло, Каралёва, Аргуны. 

У 1850-х гг. у сяле Высачаны ўпершыню было арганізавана народнае вучылішча, у якім вучыліся чатыры гады. У в. Дабрамыслі дзейнічала народнае вучылішча. У Калышках працавала царкоўна-прыходская школа. З 1897 года ў Бабінавічах дзейнічала духоўная семінарыя. У Веляшковічах існавала царкоўна-прыходская школа для дзяцей заможных латышоў. 

Распаўсюджванню ведаў сярод насельніцтва садзейнічалі бібліятэка-чытальня ў Высачанах, 2 бібліятэкі і кніжная крама ў Лёзне. Але гэтых навучальных і культурных устаноў было недастаткова. На тэрыторыі Лёзненшчыны пісьменнага насельніцтва было толькі 16 %.  

Вялікі ўплыў на светапогляд лёзненцаў аказвала духавенства. На тэрыторыі раёна дзейнічалі праваслаўныя, іудзейскія, каталіцкія, лютэранскія рэлігійныя суполкі. У Калышках дзейнічалі 3 сінагогі. Праваслаўныя царкоўныя прыходы былі ў г. Бабінавічы, вёсках Веляшковічы, Замшына, Калышкі, Каралёва, Стасева і інш. У 1913 г. на тэрыторыі раёна існавала 10 праваслаўных храмаў і 1 каталіцкі касцёл.

У 1903–1904 гг. у некаторых гарадах і мястэчках Віцебшчыны былі створаны арганізацыі РСДРП. На Лёзненшчыне сацыял-дэмакратычныя групы ўзніклі ў мястэчках Крынкі і Калышкі.

У Лёзне за перыяд з 1901 па 1904 год адбыліся буйныя стачка і маніфестацыя, у якіх удзельнічала каля 40 чалавек. 

Асноўная маса рабочых Лёзненшчыны была сканцэнтравана на Высачанскай ільнопрадзільнай фабрыцы. 

22 ліпеня 1905 года на фабрыцы адбылася буйная забастоўка. Рабочыя патрабавалі павышэння заработнай платы, скарачэння рабочага часу, ветлівых адносін да людзей. Рабочыя працягвалі забастоўку да таго часу, пакуль усе іх патрабаванні не былі задаволены. 

Сведчаннем узросшай палітычнай актыўнасці рабочых Высачанскай ільнопрадзільнай фабрыкі, іх салідарнасці з пралетарыятам усёй краіны сталі забастоўкі на прадпрыемстве ў час   Кастрычніцкай усерасійскай палітычнай стачкі і Снежаньскага паўстання 1905 года. 

Пад уплывам рабочага руху і бальшавіцкай агітацыі пачалі ўключацца ў рэвалюцыйную барацьбу і сяляне. У Дабрамыслянскай воласці быў створан гурток, якім кіраваў фельчар Зубрыцкі. 

Прадстаўнікі сацыял-дэмакратычнай партыі распаўсюджвалі сярод сялян пракламацыі, якія заклікалі іх да барацьбы з прыгнятальнікамі. 

Палітычныя чытанні, гутаркі, як правіла, праводзіліся ў трох месцах: у в. Дабрамыслі каля рэчкі, дзе стаяла царкоўная вартоўня; у Залмана Пятра, які жыў каля павароткі на в. Малькава па дарозе Дабрамыслі – Горбава; у в. Капусціна ў еўні і пуні Багамолава Селівестра і Кірэева Цераха.

У гады рэакцыі, якая настала пасля паражэння рэвалюцыі 1905-1907 гг., забастовачны рух на Лёзненшчыне пайшоў на спад. Многія члены сацыял-дэмакратычных груп былі арыштаваны або сасланы ў Сібір.

У студзені 1908 года адбылася стачка на станцыі Крынкі Рыга-Арлоўскай чыгункі. 

Новы рэвалюцыйны ўздым садзейнічаў аднаўленню традыцый рабочага руху на льнопрадзільнай фабрыцы ў Высачанах.  У чэрвені – ліпені 1914 года на фабрыцы баставала каля 500 чалавек. Рабочыя патрабавалі павелічэння заработнай платы, якая была мізэрнай.

Першая сусветная вайна значна пагоршыла становішча працоўных. Спынілі сваю дзейнасць многія прадпрыемствы: у Лёзне 2 булачныя, у Бабінавічах – вадзяны млын і гарбарны завод. Скараціліся пасевы пшаніцы, бульбы, паменшылася колькасць працаздольнага насельніцтва. 

У час вайны ў Лёзне адбылася першая маёўка. У яе падрыхтоўцы прымалі ўдзел А. Котаў, Г. Ратамскі, В. Кляцкіна, Хайнсон, Файкман і іншыя.

Пачалі адраджацца разгромленыя ў гады рэакцыі арганізацыі РСДРП. Так, у верасні 1917 года ў Калышках пры актыўным удзеле З.П. Філіпоўскага была адноўлена група РСДРП (б).  

Літаратура:
1. Агнищенко, Г. Великое княжество Литовское и Русское : страницы истории / Г. Агнищенко // Сцяг перамогі. –  2006. –  5 верас.

2. Бандарэнка, У. Паўстанцы на Лёзненшчыне / У. Бандарэнка // Сцяг перамогі. –  1998. –  2 чэрв.

3. Малахаў, В. Каля вытокаў гісторыі / В. Малахаў // Сцяг перамогі . – 1992. – 10 сак.

4. Памяць  : гісторыка-дакументальная хроніка Лёзненскага раёна /  рэдкал.  І.П. Шамякін [і інш.]. – Мн., 1992. – 591 с.

 5. Тихомирова, Н. На Соборной площади / Н. Тихомирова // Сцяг перамогі. –  2002. –  20 ліп.
Рэвалюцыйныя падзеі і ўстанаўленне Савецкай улады
Да 1919 г. на тэрыторыі, якая ўваходзіць у склад сучаснага Лёзненскага раёна, былі 4 воласці: Веляшковіцкая (уваходзіла ў склад Віцебскага павета Віцебскай губерні), Лёзненская, Высачанская, Дабрамыслянская (уваходзілі ў склад Аршанскага павета Магілёўскай губерні).

Праз два тыдні пасля перамогі Кастрычніцкага ўзброенага паўстання ў Петраградзе і абвяшчэння Савецкай улады надзвычайны сход сялянскіх таварыстваў Аршанскага павета прыняў рэзалюцыю аб прызнанні і падтрымцы Савета народных камісараў і ажыццяўленні Дэкрэта аб зямлі, выбраў часовае бюро па сялянскіх справах, у якое ўвайшоў і прадстаўнік ад Лёзненскай і Дабрамыслянскай валасцей - Камісараў. Бюро стала аддзелам Аршанскага павятовага ваенна-рэвалюцыйнага камітэта. Адным з першых у пачатку 1918 г. быў арганізаваны Бабінавіцкі местачковы Савет рабочых і салдацкіх дэпутатаў. Валасныя органы Савецкай улады ствараліся ў студзені, лютым і сакавіку 1918 г.

Звергнуць Савецкую ўладу першымі спрабавалі польскія легіянеры з корпуса генерала Доўбар-Мусніцкага, якія ўзнялі мяцеж у пачатку 1918 г. Яны размяшчаліся і ў раёне населеных пунктаў Высачаны, Крынкі, Бабінавічы і Дабрамыслі.

Для абароны заваёў Кастрычніцкай рэвалюцыі стварыліся ваенна-рэвалюцыйныя камітэты.  2 мая 1918 г. быў створаны Дабрамыслянскі РВК на чале з М.Л. Левянковым. У той жа дзень быў аб'яўлены прызыў у атрад Чырвонай гвардыі, у які запісалася 25 чалавек. Атрад у ліпені 1918 г. удзельнічаў у падаўленні контррэвалюцыйнага мяцяжу ў Дабрамыслянскай воласці. Пазней рэўкамы былі створаны ў Высачанах, Лёзне, Бабінавічах, Калышках, Веляшковічах.

У сакавіку-верасні 1918 г. у 12 паветах Заходняй вобласці было нацыяналізавана 31 прамысловае прадпрыемства, у тым ліку і Высачанская льнопрадзільная фабрыка. Аднаўлялася работа прамысловых прадпрыемстваў. Працоўныя змагаліся з эканамічнай разрухай, дапамагалі Чырвонай Арміі. Але становішча  заставалася надзвычай цяжкім, рабочыя і служачыя цярпелі вялікія матэрыяльныя нястачы. У акце прыняцця ў Віцебскі павет і губерню Дабрамыслянскай воласці ў пачатку жніўня 1919 г. гэта становішча характарызуецца так: «Зямля ў воласці апрацавана не ўся з-за адсутнасці насення. Харчовае пытанне нездавальняючае. Насельніцтва моцна пакутуе з-за адсутнасці прадметаў першай неабходнасці: солі, цукру, газы, мануфактуры, кос, плугоў і г. д. На гэтай глебе моцна развіта спекуляцыя... У воласці ёсць адзіны культурны маёнтак «Зачэрня», у якім налічваецца 22 каровы, 5 коней і 10 галоў дробнай жывёлы. Зямлі апрацавана частка, астатняя пустуе. Акрамя таго, маюцца маёнтак «Перамонт», дзе зямля апрацоўваецца часткова, пяццю-шасцю сямействамі, і маёнтак «Заазер'е», дзе амаль уся зямля пустуе». 

Ва ўмовах эканамічнай разрухі адбываліся пераўтварэнні ў галіне культуры. 29 верасня 1918 г. заснавана Лёзненскае культурна-асветнае таварыства, якое адкрывала школы для дарослых, бібліятэкі, хаты-чытальні, арганізоўвала народныя чытанні, лекцыі, народныя вечары, спектаклі, канцэрты, займалася пытаннямі пазашкольнага выхавання дзяцей. У 1918-19 гг. былі створаны Лёзненская грамадская бібліятэка з аддзеламі ў весках Завольша, Малькава, Лёзненскі гурток пралетарскай культуры, культурна-асветны гурток вёсак Матушова, Куляціна, Макаранкі. Адбываліся змены ў сістэме народнай адукацыі.

У жніўні 1919 г. адбыліся змены ў адміністрацыйна-тэрытарыяльным падзеле - Лёзненская, Высачанская і Дабрамыслянская воласці ўвайшлі ў склад Віцебскага павета Віцебскай губерні. Была прынята пастанова скасаваць гарадскі Савет заштатнага г. Бабінавічы, а замест яго стварыць пасялковы Савет. Паводле звестак, на 20 жніўня 1919 г. у Веляшковіцкай воласці было 13 631, у Лёзненскай - 9394, у Дабрамыслянскай - 10 122, у Высачанскай - 11 886 жыхароў.

 У Лёзне насельніцтва было 2055, Калышках - 1433, Бабінавічах - 1386, Дабрамыслях - 603 чалавекі.

У сувязі з абвастрэннем абстаноўкі на фронце ў маі 1919 г. Лёзненскі валвыканкам прыняў тэрміновыя меры для ўзмацнення ваеннай работы. Сельскім Саветам было загадана ахоўваць чыгунку і масты, за выкананнем быў наладжаны строгі кантроль, быў праведзены збор грашовых сродкаў на карысць чырвонаармейцаў, якія па магчымасці забяспечваліся хлебным пайком, кватэрамі, агародамі. 

Ва ўмовах грамадзянскай вайны цяжкае эканамічнае становішча насельніцтва, голад, захворванні, нястача хлеба і солі яшчэ больш пагаршаліся харчразвёрсткай. 31 кастрычніка 1920 г. газета «Звязда» паведамляла: «Сяляне Лёзненскай і Веляшковіцкай валасцей Віцебскай губерні здалі звыш гадавога хлебнага нараду 500 пудоў хлеба кожная». Такім чынам, пасля здачы харчразвёрсткі сялянскія двары засталіся пустымі.

Новыя абставіны пасля грамадзянскай вайны патрабавалі ўмацавання саюзу рабочага класа і сялянства на эканамічнай аснове. Для аднаўлення эканомікі неабходна было паскорыць развіццё сельскай гаспадаркі. 

У гады нэпа праводзіўся курс на каапераванне дробнай вытворчасці. Так, 1 снежня 1921 г. пачаў фактычную работу Віцебскі тэкстыльны трэст, у які ўвайшлі Высачанская льнопрадзільная фабрыка «Высачаны» і завод «Касцяёва» Высачанскай воласці. 

У вёсцы пашыраліся спажывецкія, крэдытныя і збытавыя кааператывы, ствараліся калектыўныя гаспадаркі, аднаўляліся саўгасы.

Асобую ролю ў аднаўленчы перыяд адыгрывалі сельскагаспадарчыя камуны, створаныя яшчэ ў 1918-19 гг., працоўныя арцелі, таварыствы па сумеснай апрацоўцы зямлі. У Дзяржаўным архіве Віцебскай вобласці захоўваецца акт ад 16 мая 1922 г., у якім адзначана, што ўжо ў 1918 г. у Дабрамыслянскай воласці была створана камуна «Вішняк». Складалася яна  з 7 сем'яў:  Канстанціна Кавалёва, Міхаіла Сарокіна, Мяфодзія Гапеева,  Ільі  Ільюшчанкі,  Міхаіла Сцепаненкі, Акуліны Голубевай і Сцепаніды Яшчанкавай. У ліпені 1919 г. у камуну ўваходзіла 15 сем'яў. У ёй было 18 кароў, 6 коней і 12 галоў іншай жывёлы. У кастрычніку 1924 г. камуна «Вішняк» перададзена ў склад працоўнай земляробчай арцелі імя Вінчэўскага.

Паводле  звестак, на май 1919 г. у Веляшковіцкай воласці  былі  камуны «Прагрэс», «Кавалі», «Зібяргува», «Хучэўская», у Каралёўскай воласці - «Стасева», «Хацямлянская» і «Кавалі». 

Першыя саўгасы на Лёзненшчыне былі створаны ў 1918-19 гг. У лістападзе 1918 г. арганізаваны саўгас «Крынкі». У 1920 г. у гаспадарцы было 325 дзесяцін зямлі, у тым ліку пад ворывам - 196, лугамі - 69, садамі - 5, агародамі - 3, паркам - 3. Іншыя землі склалі 52 дзесяціны. Абслугоўвалі гаспадарку 17 рабочых-паляводаў, 5 жывёлаводаў, 4 тэхнічныя работнікі.

У 1919 г. арганізаваны саўгас «Адаменкі». У 1920 г. у гаспадарцы было 452 дзесяціны зямлі, 35 коней, 63 каровы, 15 авечак, 19 свіней і інш., працавала 17 рабочых  і служачых.

Паводле звестак, на 31 студзеня 1922 г. на Лёзненшчыне існавалі саўгасы  «Міхайлова», «Зачэрня», «Емельянова», «Завольша», «Альхімкава», «Перамонт», «Станіславова-Чарнаручча».

Лёзненшчына стаяла напярэдадні калектывізацыі, якая павінна была ўмацаваць новы лад. 

У 1925 годзе створана першая арцель у в. Малькава пад назвай “1 Мая”. Гэта быў першы калгас са сваім статутам,  старшынёй якога быў Сяргей Церахаў. 

Прамысловасць раёна на той час пераважна вырабляла запалкі, цэглу, віно, муку, апрацоўвала лён, скуры і лес. 

Расла спажывецкая кааперацыя, якая дапамагала сялянам у продажы прадуктаў жывёлагадоўлі, лёну, бульбы, малака, забяспечвала насельніцтва прамысловымі таварамі, давала грашовыя і рэчавыя пазыкі.

Работа па аднаўленні народнай гаспадаркі прынесла пэўныя вынікі. Будаваліся новыя і рэканструяваліся ўжо існуючыя прадпрыемствы, пачалося будаўніцтва электрастанцый у Лёзне.   

Вялікая Айчынная вайна
У пачатку вайны, з З да 10 ліпеня 1941 г. каля Лёзна і ў в. Чарнаручча працавалі ЦК КП(б)Б і СНК БССР, тут сфарміравана 29 груп, якія былі адпраўлены за лінію фронту для разгортвання партызанскага руху на акупіраванай тэрыторыі.

У абарончых баях з фашыстамі на поўдзень ад Лёзна вызначылася 153-я стралковая дывізія і разрозненыя групы байцоў 229-й стралковай дывізіі, якія выйшлі з акружэння ў навакольныя лясы. 3 17 ліпеня 153-я дывізія ва ўмовах поўнага акружэння некалькі дзён вяла ўпартыя баі з праціўнікам. У раёне в. Дабрамыслі дзёрзкімі ўдарамі прарвала акружэнне, фарсіравала р. Чарніца і, прайшоўшы з баямі па тылах праціўніка, злучылася з часцямі Чырвонай Арміі. У ліку першых 4 злучэнняў была перайменавана ў 3-ю гвардзейскую стралковую дывізію.

 
 Лёзненскі раён акупіраваны нямецка-фашысцкімі захопнікамі ў ліпені,  Лёзна— 17 ліпеня 1941 г. За час акупацыі яны правялі на тэрыторыі раёна карныя аперацыі № 95 (жнівень 1942), «Серабрыстая ліса» № 37 (верасень 1942), «Хоцемля—Аргуны» (кастрычнік 1942), «Белы мядзведзь» (снежань 1942), «Майская навальніца» (май 1943), «Веснавы карагод» (май—чэрвень 1943), «Дождж на сёмуху» (чэрвень 1943); спалілі 29 вёсак (па іншых звестках 196).

Вёска Зоры Кавалёўскага сельсавета размяшчалася сярод лясоў. Усе 64 двары згарэлі ў вайну. Палілі вёску ў 1942 г., двойчы дапальвалі. За сувязь з партызанамі былі расстраляны 22 яе жыхары. Ніхто не вярнуўся з фронту. Так і не змагла пасля вайны поўнасцю падняцца, акрыяць спаленая вёска Зоры.

Мужчынскае насельніцтва вёскі Хоцемля Крынкаўскага сельсавета было ў партызанах, астатнія, хто застаўся ў вёсцы, дапамагалі ім, чым маглі. Вёску-партызанку палілі некалькі разоў. Аднак у пачатку кастрычніка 1942 г. у час правядзення карнай аперацыі «Хоцемля—Аргуны» расправа над ёй была асабліва жорсткай. Карнікі падпалілі вёску, сагналі сюды жыхароў з в. Чарнышы і расстралялі больш за 150 чалавек. Перад вызваленнем Лёзна, у кастрычніку 1943 г., былі спалены апошнія хаты.

У вёсцы Асташэва Яськаўшчынскага сельсавета да вайны было 40 двароў, 120 жыхароў. 30 верасня 1943 г., за некалькі дзён да вызвалення Лёзна, карны атрад акружыў вёску. Усіх, хто не паспеў уцячы, карнікі загналі ў хлеў і 2 лазні. У полымі жывымі гарэлі 120 дзяцей, жанчын, старых. Вёска Асташэва ў ліку 433 спаленых і адноўленых вёсак Беларусі занесена ў мемарыяльны комплекс Хатынь.

У вёсцы Бычкова Стасеўскага сельсавета да вайны было 68 двароў, пражывала 205 чалавек. 3 жыхарамі вёскі карнікі расправіліся ў некалькі прыёмаў — спачатку знішчылі мужчын, пазней, восенню 1943 г., старых, жанчын і дзяцей, усяго 42 чалавекі.

Каля 1400 лёзненцаў былі вывезены на прымусовыя работы ў Германію, большасць з іх прайшла праз усе жахі і выпрабаванні, якія выпалі на долю вязняў Бухенвальда, Майданака, Асвенцыма, Дахау, іншых фашцысцкіх канцлагераў. Нямногім суджана было застацца жывымі. 13 красавіка 1944 г. у фашысцкім канцлагеры Флігегарт нарадзіўся беларускі паэт і журналіст Уладзімір Лісіцын, дзіцячыя гады якога прайшлі ў в. Пагосцішча Крынкаўскага сельсавета на радзіме яго бацькоў.

На тэрыторыі Лёзненскага раёна дзейнічалі Лёзненскія падпольныя райкамы КП(б)Б і ЛКСМБ, партызанскія брыгады «Аляксея» (з красавіка 1944 імя Данукалава), Лёзненская, 14-я, 19-я і 16-я Смаленская, 1-я брыгада імя Заслонава, 1-я Беларуская брыгада, асобныя атрады «Меч» і А.С. Пятрова, партызанскі полк «Трынаццаць», С.У. Грышына.

Першая антыфашысцкая маладзёжная група з 14 чалавек была створана ў жніўні 1941 г. у в. Веляшковічы. Узначалілі яе Т.А. Дубоўка (сакратар падпольнага райкама ЛКСМБ) і настаўнік мясцовай школы К. Грынкін. У хуткім часе такія групы былі арганізаваны ў в. Замшына, Альховік, Заверына. Да верасня 1942 г. у раёне было 17 падпольных антыфашысцкіх арганізацый.

Летам і восенню 1942 г. партызаны брыгады «Аляксея» разграмілі 7 гарнізонаў, 14 валасных упраў з паліцэйскімі ўчасткамі, у тым ліку ў Высачанах, Стасеве, Выдрэі, Каралёве, Бураках, Крынках, падарвалі і знішчылі ў засадах 32 аўтамашыны з грузамі і жывой сілай, у баях і засадах знішчылі 307 нямецкіх салдат і 24 паліцэйскіх. На льнозаводах у вёсках спалілі сыравіну і гатовую прадукцыю, вывелі са строю рухавікі. Падарвалі і разбурылі на дарогах 15 мастоў, з іх 3 чыгуначныя, спалілі харчовыя склады ў племгасе «Крынкі». 30 ліпеня 1942 г. партызаны разграмілі гарнізоны ў в. Шапурава і Будзянка, знішчылі 42 акупантаў, каля станцыі Выдрэя разбурылі чыгунку. Атрад партызан на чале з М.Р. Міхайлоўскім разбіў падраздзяленне карнікаў каля в. Міхайлова. У час аперацыі «рэйкавая вайна» партызаны 1-га батальёна Смаленскага палка І.Ф. Садчыкава 5 жніўня 1943 г. на ўчастку паміж станцыямі Лёзна і Завольша падарвалі каля 450 рэек.

Вызвалены раён войскамі 3-га Беларускага фронту ў выніку наступлення на віцебскім напрамку ў ходзе асенне-зімовай кампаніі 1943—44 гг. і праведзенай Віцебска-Аршанскай (23—28 чэрвеня 1944) наступальнай аперацыі. Лёзна і частка раёна вызвалены 10.10.1943 г. воінамі 91-й, 134-й і 158-й стралковых дывізій, 4-й знішчальнай процітанкавай артылерыйскай брыгады 39-й арміі, 47-й механізаванай брыгады, 28-й гвардзейскай танкавай брыгады 472-га гаўбічна-артылерыйскага палка і 1820-га самаходнага артылерыйскага палка рухомай механізаванай групы Калінінскага фронту. 5 часцям і злучэнням, якія вызначыліся пры вызваленні Лёзна, прысвоена ганаровае найменне «Лёзненскіх». Баявыя дзеянні па вызваленні паўднёвай часткі раёна вялі войскі 5-й арміі і 152-і ўмацаваны раён 11-й гвардзейскай арміі, часці якога 24 чэрвеня 1944 г. вызвалілі в. Бабінавічы, Лапіцкія, Сцяпаненкі і іншыя.

Пры вызваленні раёна вызначыліся Героі Савецкага Саюза: сяржант М.В. Акцябрская, маёр Ц.М. Арлоў, маёр А.І. Кальцоў, камандзір кулямётнага разліку П.Д. Рэшатаў, старшы сяржант У.Я. Смірноў, старшы лейтэнант М.П. Судакоў, сяржант А.Р. Томскі. Іх імёнамі названы вуліцы ў Лёзне. А таксама вызначыліся Героі Савецкага Саюза: малодшы лейтэнант С.А. Багамолаў, палкоўнік Д.К. Марозаў, старшы лейтэнант В.В. Осіпаў, капітан Г.Ф. Пацёмкін, старшы лейтэнант Л.П. Ціхмянаў, Д.М. Яблычкін, поўны кавалер ордэна Славы яфрэйтар М.П. Піценін.

У кнізе «Памяць. Лёзненскі раён» названы прозвішчы 14 982 савецкіх воінаў, якія загінулі пры абароне і вызваленні Лёзненскага раёна і пахаваны на яго тэрыторыі; прозвішчы 4238 воінаў-землякоў, што загінулі або прапалі без вестак на франтах вайны; прозвішчы 1404 партызан, падпольшчыкаў, асоб, якія садзейнічалі партызанскаму руху, членаў іх сем'яў, жыхароў партызанскіх зон і раёнаў, што падвергліся фашысцкаму тэрору. У кнізе таксама названы прозвішчы больш як 40 воінаў-землякоў, якія прайшлі дарогамі вайны і былі адзначаны ўрадавымі ўзнагародамі. Кніга «Памяць. Лёзненскі раён» выдадзена ў 1992 г. выдавецтвам «Беларуская Энцыклапедыя».   

Пасляваенны перыяд
Яшчэ грымелі гарматныя залпы, курыліся папялішчы і паштальёны прыносілі пахавальныя паведамленні, а на шматпакутнай лёзненскай зямлі, вызваленай ад фашысцкай няволі, пачалося новае стваральнае жыццё.

Жудасную “спадчыну” пакінулі пасля сябе гітлераўцы. Яны зруйнавалі і разрабавалі ўсе  калгасы і саўгасы, 4 ільнозаводы, маслазавод, тэкстыльную фабрыку імя К. Маркса, 3 цагельныя заводы, 2 электрастанцыі, 3 МТС, чыгуначную станцыю, знішчылі тэлефонную і тэлеграфную сувязь. Фашысты вывезлі ў Германію ўсё абсталяванне заводаў, шмат трактароў і іншай сельгастэхнікі, а таксама ўсе каштоўнасці і маёмасць, якая належала арганізацыям і ўстановам.

Яны разрабавалі і знішчылі 5 сярэдніх, 23 няпоўныя сярэднія, 60 пачатковых школ, 46 бібліятэк, 19 хат-чытальняў, радыёвузел, 4 бальніцы, санаторый усесаюзнага значэння  “Чарніца”, Дом адпачынку “Завольша”. Было спалена 4700 жылых дамоў калгаснікаў, 4649 гаспадарчых пабудоў калгасаў. Ад 45 населеных пунктаў засталіся адны назвы. Так, на тэрыторыі Глоданскага сельсавета з 911 дамоў уцалела толькі 8. Агульныя матэрыяльныя страты, нанесеныя раёну, склалі ў грашовым вылічэнні больш за 60 мільёнаў рублёў. 

Усім пасляваенным цяжкасцям, голаду і разбурэнням лёзненцы проціпаставілі мужнасць і згуртаванасць, гарачае жаданне хутчэй падняць з руін свой родны край. 04.11.1943 г. быў зацверджаны склад Лёзненскага райкама КПБ, у які ўвайшлі А.Ц. Шкарбакоў, М.К. Багданаў, У.А. Руноў. Асноўнымі задачамі былі асваенне вызваленай тэрыторыі раёна, аднаўленне мясцовай прамысловасці, адраджэнне МТС, улік і захаванне пагалоўя коней, будаўніцтва жылля, падрыхтоўка да веснавой сяўбы. Да ўсіх пасляваенных нягод дадаліся інфекцыйныя захворванні, дзесяткі выпадкаў якіх былі зарэгістраваны ў першыя месяцы пасля вызвалення. Вялікія задачы па выяўленні захворванняў і барацьбе з імі ўскладаліся на райздраўаддзел на чале з Тарновічам і спецыяльна створаную групу санупаўнаважаных. 

З іншых рэспублік краіны ў раён было завезена 2500 кароў, каля 2000 коней, дзесяткі трактараў і камбайнаў, будаўнічыя матэрыялы, прадукты. Да лютага 1944 года было адноўлена 133 калгасы, 3 МТС, 73 паўразбураныя дамы і пабудаваны 74 новыя, адкрыта 11 магазінаў, 2 сталовыя, 12 нарыхтовачных пунктаў, хлебапякарня, пабудаваны новы паравы млын у Лёзне, адноўлены райпрамкамбінат, кузня, швейная і абутковая арцелі і інш. Нягледзячы на ўсе цяжкасці, была праведзена веснавая сяўба 1944 года. Калгаснікі, пераважна гэта былі жанчыны і падлеткі, дапамагалі збіраць насенне, з-за адсутнасці коней у плугі і бароны запрагаліся самі, запрагалі ўласных кароў. Патрэбны былі трактары, трактарысты. Пры Лёзненскай МТС былі адкрыты курсы па падрыхтоўцы трактарыстаў. З 83 чалавек, якія там займаліся, 40 былі дзяўчаты. Пачала аднаўляцца школьная сетка. 01.03.1944 года ў прыстасаваных сялянскіх хатах працавала 35 школ, у якіх вучылася каля 3 тысяч дзяцей. Большасць школ працавала ў 3 змены, з-за адсутнасці парт вучні часта займаліся стоячы. Аднавіўся выпуск раённай газеты “Ленінскі сцяг”. З-за недахопу паперы газета выходзіла адзін раз на тыдзень. 

У аднаўленні народнай гаспадаркі раёна актыўны ўдзел прымалі воіны Чырвонай Арміі, камсамольцы і моладзь раёна. Яны будавалі дамы, працавалі на расчыстцы дарог ад снежных заносаў, збіралі кнігі для школ, школьную маёмасць, даглядалі магілы чырвонаармейцаў. Насельніцтва Лёзненшчыны чым магло дапамагала дзяржаве, каб хутчэй наблізіць жаданую Перамогу. 

Высокай працоўнай актыўнасцю вызначыліся камсамольцы калгаса “Новае жыццё” на чале з сакратаром камсамольскай арганізацыі Г.І. Чарнаруцкай. Яны вырашылі атрымаць у калгасе 100-пудовы ўраджай збожжавых з  гектара і мабілізавалі для гэтага ўсе сілы. Трактарыст Дабрамыслянскай МТС камсамолец Альшанікаў, працуючы на  трактары “ХТЗ”, план веснавых палявых  работ выканаў на 160% і сэканоміў 450 кг паліва. Не толькі ў раёне, але і за яго межамі славілася звяно па вырошчванні лёну з калгаса “1 Мая”, якое ўзначальвала М.А. Эзерын. За поспехі ў працы М.А. Эзерын было прысвоена высокае званне Героя Сацыялістычнай Працы .

У 1949 годзе за самаадданую працу і высокія паказчыкі ў вырошчванні лену, збожжа і бульбы гэта ганаровае званне было прысвоена брыгадзіру калгаса “Інтэрнацыянал” І.А. Глядчанку.

Добрых вынікаў дасягнулі калгасы “Інтэрнацыянал”, ”Новае жыцце”, ”Камінтэрн”. За 4 пасляваенныя гады былі  адноўлены разбураныя вайной прадпрыемствы, МТС, школы, бальніцы, установы культуры, пабудавана каля 9 тысяч жылых дамоў. Да 1950 г. адноўлены і працавалі 6 арцелей прамысловай і інваліднай кааперацыі, ільнозавод, торфазавод  “Высачанскі бор”. У 4 калгасы была праведзена электрычнасць. У 1954 г. узровень вытворчасці прамысловасці і сельскай гаспадаркі перавысіў даваенны. У 1955 г. уступіў у строй кансервава-агароднінасушыльны камбінат. У чэрвені 1958 года была створана міжкалгасная будаўнічая арганізацыя, 01.10.1960 г. - камбінат бытавога абслугоўвання. 

Раён на працягу многіх гадоў быў удзельнікам ВДНГ СССР.

Поспехі ў развіцці эканомікі раёна - вынік  самаадданай руплівай працы людзей. Менавіта дзякуючы іх намаганням, працоўнай доблесці Лёзненшчына ператварылася ў квітнеючы  край. 

ПРЫРОДА

Геалагічная будова, карысныя выкапні, рэльеф
Паверхня раёна ўзгорыста-раўнінная. Паўночная частка раёна знаходзіцца ў межах Віцебскага ўзвышша, паўднёвая – у межах Лучоскай нізіны. Найвышэйшы пункт – Гаршэва гара на Віцебскім узвышшы – 296 м; найбольш нізкая адзнака – урэз Лучосы на паўднёвым захадзе – 142 м.

У тэктанічных адносінах раён прымеркаваны да Аршанскай упадзіны. Сучасная паверхня складзена з канцова-марэнных і флювіягляцыянальных утварэнняў паазерскага ледавіка, на поўдні па даліне Лучосы вылучаюцца азёрна-ледавіковыя адклады старажытнага прыледавіковага вадаёма; ніжэй - утварэнні сожскага, дняпроўскага, у асобных выпадках, бярэзінскага зледзяненняў. Агульная магутнасць антрапагенных адкладаў 30–60 м, на поўначы да 140 м; пад імі залягаюць дэвонскія, да 480 м, пароды.

З карысных выкапняў  у Лёзненскім раёне ёсць пясок, пясчана-жвіровая сумесь, жвір, гліна, даламіт, торф, сапрапель.

Вядомы 95 радовішчаў торфу з агульнымі запасамі 8,7 млн. т., Касцяёўскае радовішча даламіту, 8 радовішчаў пясчана-жвіровага матэрыялу і пяскоў з запасамі 34,4 млн. м2  (найбольшыя Веляшковіцкае, Рубяжніцкае, Борскае, Замашанскае, Заподжанскае), 5 радовішчаў глін і суглінкаў (найбольшыя Запожанскае, Унскае, Бабінавіцкае, Веляшковіцкае).     

ВОДНЫЯ РЭСУРСЫІ.
Рэкі
Рэкі раёна адносяцца да Верхнедняпроўскага гідралагічнага раёна. Налічваецца 28 малых рэк, 16 ручаёў. Агульная працягласць рэк – 467,7 км. Густата натуральнай рачной сеткі 0,47 км2. Агульная даўжыня асушальнай сеткі 6,3 тыс. км, у тым ліку адрэгуляваных водапрыёмнікаў 26 км, магістральных і падводных каналаў каля 320 км, рэгуляцыйных каналаў 384 км.

Самая вялікая рака – Лучоса, яе прытокі – Чарніца, Сухадроўка, Мошна, Узменка,  Вярхіта, Ардзяжанка і іх прытокі. 

Усе рэкі раёна маюць працягласць да 30 км, поймы забалочаныя, руслы звілістыя, нешырокія, берагі месцамі абрывістыя.

У межах раёна існуе 28 гаспадарчых піццявых студняў.

Для забора вады на піццявыя і гаспадарчыя патрэбы дзейнічае 201 скважына. Вадаспажыванне ў раёне складае 1766 тыс. м3 за год. Штогод у падземных водах утрыманне шкодных рэчываў павялічваецца на 1,5 мг на 1 літр. 

 
Ардзяжанка – рака ў Лёзненскім і Віцебскім раёнах, левы прыток Сухадроўкі (басейн Заходняй Дзвіны). Даўжыня 16 км. Плошча вадазбору 81 км2. Пачынаецца каля в. Соснавая наспа, цячэ па Лучоскай нізіне. Упадае ў Сухадроўку каля в. Ільічоўка Віцебскага раёна.

 
Брыжоўка – рака ў Лёзненскім раёне, левы прыток р. Мошна (басейн Заходняй Дзвіны). Даўжыня 15,8 км. Пачынаецца за 1 км на паўднёвы захад ад в. Зосіна, вусце за 1 км на захад ад в. Баскова. На працягу 1,2 км каналізаваная.

 Вярхіта – рака ў Дубровенскім і Лёзненскім раёнах у басейне Заходняй Дзвіны. Даўжыня 28 км. Плошча вадазбору 266 км2. Пачынаецца за 1 км на поўнач ад в. Пятрыкі Дубровенскага раёна, цячэ па Лучоскай нізіне праз азёры Афанасьеўскае і Казённае, пераважна ў лясістай мясцовасці. Упадае ў возера Зелянское з усходу на тэрыторыі Лёзненскага раёна. Прытокі: Бабровіца і Лютыня (справа).

Заальшанка, Альшанка – рака ў Смаленскай вобласці Расіі і Лёзненскім раёне, левы прыток ракі Чарніца (басейн Заходняй Дзвіны). Даўжыня 17 км. Плошча вадазбору 99 км2. Пачынаецца за 1 км на поўдзень ад в. Пяскі Руднянскага раёна Смаленскай вобласці, вусце за 1 км на паўночны захад ад в. Дразды Лёзненскага раёна.

 Ласасіна – рака ў Віцебскім і Лёзненскім раёнах, правы прыток р. Сухадроўка (басейн Заходняй Дзвіны). Даўжыня 30 км. Плошча вадазбору 158 км2. Пачынаецца на заходніх схілах Віцебскага ўзвышша з возера Запецкае за 1,8 км на захад ад в. Цішкава Віцебскага раёна, вусце за 0,3 км на поўнач ад в. Буракі Лёзненскага раёна. Даліна пераважна трапецападобная, пойма шырынёй 200–600 м.

 Лучоса – рака ў Віцебскім і Лёзненскім раёнах, левы прыток Заходняй Дзвіны. Даўжыня 90 км. Плошча вадазбору 3510 км2. Выцякае з возера Зелянское каля в. Бабінавічы Лёзненскага раёна, цячэ па Лучоскай нізіне і ў межах Віцебскага ўзвышша, вусце ў межах паўднёвай ускраіны г. Віцебска. Асноўныя прытокі: Чарніца, Сухадроўка (справа), Ардышэўка, Серакаратнянка, Абалянка, Чарнічанка (злева). 

 
Мошна – рака ў Лёзненскім раёне, правы прыток р. Чарніца (басейн Заходняй Дзвіны). Даўжыня 33 км. Плошча вадазбору 335 км2. Пачынаецца за 1,5 км на паўднёвы захад ад в. Шэркіна, вусце каля в. Сутокі. Цячэ ў межах Віцебскага ўзвышша. Асноўныя прытокі: Брыжоўка, Рубяжніца (злева), Скулянка (справа).

 Скулянка, Ацкаўлянка – рака ў Лёзненскім раёне, правы прыток р. Мошна (басейн Заходняй Дзвіны). Даўжыня 15 км. Плошча вадазбору 61 км2. пачынаецца на паўднёвы захад ад в. Лозкі, цячэ праз лясныя ўрочышчы Добрая Ночка і Гончая Струга, упадае ў Пад’яварку каля в. Копці.

 
Сухадроўка – рака ў Віцебскім і Лёзненскім раёнах, правы прыток р. Лучоса (басейн Заходняй Дзвіны). Даўжыня 66 км. Плошча вадазбору 519 км2. Пачынаецца каля паўночна-ўсходняй ускраіны в. Свірбы Лёзненскага раёна, вусце за 1 км на паўночны захад ад в. Кузьмянцы Віцебскага раёна. Цячэ ў межах Віцебскага ўзвышша. Асноўныя прытокі: Выдрэя, Ласасіна (справа), Ардзяжанка (злева).

 
Узменка – рака ў Лёзненскім раёне ў басейне Заходняй Дзвіны. Даўжыня 7 км.  Пачынаецца за 0,5 км на паўднёвы ўсход ад в. Бандоры, упадае ў возера Зелянское з поўначы на 1 км усход ад в. Бабінавічы. Цячэ па Лучоскай нізіне па лясістай мясцовасці.

  
Чарніца – рака ў Смаленскай вобласці і Лёзненскім раёне, правы прыток р. Лучоса (басейн Заходняй Дзвіны). Даўжыня 74 км. Плошча вадазбору 775 км2. Пачынаецца за 1 км на поўдзень ад в. Ваўкі Руднянскага раёна Смаленскай вобласці, вусце каля в. Бабінавічы Лёзненскага раёна. Цячэ ў межах Віцебскага ўзвышша (на Беларусі даўжыня 70 км, плошча вадазбору каля 700 км2). Асноўныя прытокі: Ціхута, Заальшанка (злева) і Мошна (справа).

Азёры
У межах раёна існуе Дабрамысленскае вадасховішча, 14 невялікіх азёр, 13 прудоў і 5 буйных азёр, якія маюць сваю прыцягальнасць: Буёўскае, Грабеніцкае, Зелянское, Сітненскае, Шэлахава.

 Буёўскае – у басейне ракі Лучоса. Плошча 0,72 км2. Найбольшая глыбіня 13 м. Даўжыня 2,65 км. Найбольшая шырыня 0,38 км. Даўжыня берагавой лініі 5,84 км. Плошча вадазбору 9,4 км2. Знаходзіцца за 2 км на паўднёвы захад ад г. п. Лёзна, каля в. Зубкі. Схілы катлавіны вышынёй да 3 м, паўночныя да 10 м.

 Грабеніцкае (Міхалінава) – у басейне ракі Мошна. Плошча 0,31 км2. Найбольшая глыбіня 8,9 м. Даўжыня 1,06 км. Найбольшая шырыня 0,4 км. Даўжыня берагавой лініі 2,74 км. Плошча вадазбору 3,75 км2. Знаходзіцца за 7 км на поўнач г. п. Лёзна, каля в. Грабенікі. Схілы катлавіны вышынёй да 15 м, параслі хмызняком. Берагі высокія, месцамі зліваюцца са схіламі.

 
Зелянскае (Бабінавіцкае) – у басейне ракі Лучоса. Плошча 1,23 км2. Найбольшая глыбіня 3 м. Даўжыня 1,86 км. Найбольшая шырыня 0,91 км. Даўжыня берагавой лініі 4,61 км. Плошча вадазбору 346 км2. Знаходзіцца за 25 км на паўднёвы захад ад г. п. Лёзна, каля в. Бабінавічы. Схілы катлавіны вышынёй 10–15 м, разараныя, участкамі пад лесам і хмызняком. Берагі высокія, часткова супадаюць са схіламі. У возера ўпадаюць р. Вярхіта і 2 ракі з аднолькавай назвай – Узменка.

  
Сітненскае (Сітняцкае возера, Сітна) – у басейне ракі Вярхіта. Плошча 0,47 км2. Найбольшая глыбіня 2,7 м. Даўжыня 1,88 км. Найбольшая шырыня 0,35 км. Даўжыня берагавой лініі 3,43 км. Плошча вадазбору 9,77 км2. Знаходзіцца за 24 км на паўднёвы захад ад г. п. Лёзна, каля в. Сітна. Схілы катлавіны вышынёй каля 10–14 м, параслі хмызняком, на поўначы – лесам. Берагі пераважна зліваюцца са схіламі.

РАСЛІННЫ І ЖЫВЁЛЬНЫ СВЕТ
  
Раслінны свет раёна – гэта лясы, лугі, балоты.

Лясы належаць да падзоны змешаных лясоў Еўрапейска-Сібірскай падвобласці, займаюць 37,2 % тэрыторыі раёна. Знаходзяцца ў валоданні дзяржаўнай лясной гаспадаркі. Лясы і хмызнякі распаўсюджаны па ўсёй тэрыторыі, але асноўныя масівы сканцэнтраваны ў паўднёвай частцы. У паўночнай частцы – яловыя лясы разам з лісцёвымі пародамі. На ўзвышшах лясы пераходзяць да ялова-сасновых, або сасновых, у нізінах прымешваюцца шырокалісцевыя пароды, або альшанікі, у падлеску – у большасці вольха, асіна, рабіна, крушына, ляшчына.  У ніжнім ярусе – папараць, маліна, брусніцы, чарніцы, ятрышнік. Добра развіты мохавы покрыў.

Асноўныя лесаўтваральныя пароды ( у % да тэрыторыі лясной гаспадаркі ):
· бяроза – 37%

· елка – 13%;

· сасна – 11%;

· вольха шэрая – 24%;

· асіна – 5%;

· вольха чорная – 5%.

На тэрыторыі раёна знаходзіцца лясгас, у склад якога ўваходзяць таксама ўгоддзі Аршанскага і Віцебскага раёнаў. Агульная плошча лясгаса 59,7 тыс. га. 

Непасрэдных крыніц шкоднага ўздзеяння на лес у раёне няма, ускосныя – сцёк з фермаў, угнаенні, хімікаты, нафтапрадукты.

Расліннасць балот разнастайная: травы, дрэвы, хмызняк з чорнай вольхі з крушынай. Травы – асокі, шабельнік, лотаць, вахта, чальчак.

Дрэвы на балотах у асноўным бярозы і нізкарослыя сосны. У ніжнім радзе распаўсюджаны баган, буякі, па мохаваму дывану – журавіны, расіца, пушыца.
Расліны, якія занесены ў Чырвоную кнігу :

· асака карэнішчавая

· баранец звычайны

· боцікі шарсцістагубыя

· гарычка крыжападобная

· званочак шыракалісты

· лінея паўночная

· луннік ажываючы

· пальчатакарэннік балтыйскі

· тайнік яйцападобны

· чарамша 

· шпажнік чарапіцавы

· ятрышнік мужчынскі

У раёне вядзецца ўлік колькасці дзікіх жывёл і дзічы. 

Для спартыўнага палявання водзяцца лісіцы, зайцы, куніцы, янот, норкі, вавёркі, дзікі, курапаткі, рабчыкі, глушцы, цецярукі. 

Для падтрымкі дзікіх жывёл сеюць зерне, закупаюць бульбу, соль, збіраюць жалуды.

Жывёлы, занесеныя ў Чырвоную кнігу Беларусі:

· чорны бусел 

· вялікі ўліт 

· буры мядзведзь 

· вялікі бугай

· барсук 

· рысь 

Заказнікі
У паўднёвай частцы Лёзненскага раёна, паміж азёрамі Зяленскім і Сітна, размешчаны рэспубліканскі ландшафтны заказнік "Бабінавіцкі»,  агульная плошча якога – 10547 га. Заснаваны  ён ў 1998 годзе. Яго стварылі для таго, каб захаваць унікальны куток прыроды Беларусі з рэдкімі знікаючымі раслінамі і жывёламі, многія з якіх занесены ў Чырвоную кнігу РБ. Тут можна сустрэць такія каштоўныя лясныя расліны, якія ўвайшлі ў генафонд лясоў рэспублікі. У склад запаведніка ўваходзіць батанічны заказнік мясцовага значэння “Медвежий лук”, плошчай 50 га.
    Флора заказніка-гэта прыкладна 500 відаў раслін: 460 відаў травяністых, 18 відаў кустоў і 17 відаў дрэў. Тут расце 11 відаў раслін, занесеных у Чырвоную кнігу РБ.

     У заказніку жывуць буры мядзведзь, бабёр, выдра, норка амерыканская, кабан, лось, алень еўрапейскі, казуля еўрапейская. Тут прывольна гнездавацца птушкам: філіну, балотнай саве і чорнаму  буслу.

      Краявіды заказніка вельмі маляўнічыя: возера Сітна і Зяленскае, штучнае вадасховішча «Волкостьце» з міні-ГЭС, рэкі Лучоса, Чарніца і Вярхіта.

     Месцы багатыя грыбамі  і ягадамі, рэкі-рыбай.

      Распрацаваны 2 турыстычныя маршруты, якія праходзяць па тэрыторыі рэспубліканскага ландшафтнага заказніка "Бабінавіцкі”.

Ліаратура:
1. Аб утварэнні рэспубліканскага ландшафтнага заказніка “Бабінавіцкі” // Зборнік дэкрэтаў, указаў Прэзідэнта і пастаноў урада Рэспублікі Беларусь. – 1999. – № 26. – С. 40.

 2. Бабиновичский // Республика Беларусь : энциклопедия : в 6 т. / редкол. Г.П. Пашков [и др.]. – Мн., 2006. – Т. 2. – С. 168.

ЭКАНОМІКА 
Сельская гаспадарка
Вядучая роля ў эканоміцы раёна належыць сельскай гаспадарцы.
Аграпрамысловы комплекс раёна прадстаўлены  12 сельскагаспадарчымі арганізацыямі, адкрытым  акцыянерным грамадствам  “Лёзненскі райаграсэрвіс”.  

Агульная плошча  сельскагаспадарчых угоддзяў - 53,6 тысяч га, з іх ралля  -  32 048 га,  лугавых  угоддзяў 21 597 га.
Гаспадаркі раёна спецыялізуюцца на малочна-мясной жывёлагадоўлі, вытворчасці зерня. Вырошчваюцца жыта, пшаніца, ячмень, авёс, зернебабовыя  культуры, бульба, буракі, рапс і інш.
Літаратура:
1. Казакова, З. Социально-экономическое положение Лиозненского района за январь-сентябрь 2007 года // Сцяг перамогі. – 2007. – 23 кастр.

2.  Основные показатели социально-экономического развития Лиозненского района на 2006–2010 годы // Сцяг перамогі . – 2007. – 30 студз.

БУЙНЕЙШЫЯ ПРАДПРЫЕМСТВЫ:
Дабрамысленская ГЭС.

Упершыню ідэя пабудаваць гідраэлектрастанцыю на рацэ Чэрніца ў вёсцы Дабрамыслі ўзнікла ў сярэдзіне 1920-х гг., крыху пазней ад гэтага праекта адмовіліся. Да будаўніцтва ГЭС прыступілі толькі ў 1958 г. У 1961 годдзе  яна ўступіла ў строй.

Параметры ГЭС: плошча вадазбору – 693 км2, плошча вадаёма – 116 га, перапад узроўню вады – 4 м, даўжыня земляной плаціны – 164 м, сярэднегадавая выпрацоўка электраэнергіі – 500 тысяч кВт/г.

Літаратура:
 1. Подлипский, А. ГЭС на реке Черница / А. Подлипский // Народнае слова. – 2003. – 6 лістап.

Лёзненскае ПМС.

Лёзненскае камунальнае унітарнае прадпрыемства бярэ пачатак з 1965 года. На той час яно мела назву – Лугамеліяратыўная  станцыя.

Прадпрыемства ажыццяўляе будаўніцтва аб'ектаў меліярацыйнага, водагаспадарчага і сельскагаспадарчага назначэння, аб'ектаў гідратэхнічнага і дарожнага будаўніцтва.

За гады існавання пабудавана і ўведзена ў эксплуатацыю вялікая колькасць меліярацыйных аб'ектаў, сярод іх найбольш значныя: сістэма «Кирова - Гослесфонд» - 1112 га, сістэма «Чапаева - Гослесфонд» - 881 га, плаціна Дабрамысленскай ГЭС.
Літаратура:
1. Кучеренко, И. Чтоб щедрее была земля / И. Кучеренко // Народнае слова. – 2005. – 27  жн.

2. Лиозненское  предприятие мелиоративных систем УП “Лиозненское  ПМС” // КУП “Витебскмелиоводхоз” / отв. за вып. В.М. Гурщенков. – Витебск, 2004. – С. 24–25.

3. Сытник, И.  Границы нет, но она легко угадывается / И. Сытник // Віцебскі рабочы. – 2007. – 11 студз.

 4. Сытник, И. Восстанавливая плодородие / И. Сытник // Віцебскі рабочы. – 2006. – 3 чэрв.
Лёзненскі льнозавод
5  снежня  1930 года адбыўся выпуск першай партыі льняной прадукцыі.  Гэтая дата і лічыцца датай нараджэння завода, што  сцвярджаюць і архіўныя дакументы. 

На той час само прадпрыемства было цагляным, з чарапічным  пакрыццём і драўлянай падлогай. На заводзе былі наладжаны два мяльна-трапальныя агрэгаты,  меліся камерныя, дымагазавыя сушылкі. Усе аперацыі выконваліся ўручную, выпрацоўка доўгага валакна ў адну машына-змену была 50 кг  і кароткага 200 кг.

У 1943 годзе  завод  быў поўнасцю  разбураны. 

Пасля  вызвалення Лёзненшчыны  пачалося  аднаўленне  льнозавода.  Дзякуючы  намаганням  людзей  завод  быў  пушчаны ў эксплуатацыю 17 красавіка 1947 года. На прадпрыемстве быў устаноўлены адзін агрэгат, мяльна-трапальны, маркі ЛТ-2 па  выпрацоўцы  доўгага валакна і кудзелепадрыхтоўчы агрэгат. З ростам пасяўных  плошчаў у гаспадарках раёна  раслі і вытворчыя  магутнасці завода. У 1951—1952 г. быў  устаноўлены другі паток кудзелепадрыхтоўчага агрэгата КПМЛ, у 1954 годзе – другі  паток мяльна-трапальнага агрэгата МТ-530-Л.  Былі заменены  камерныя сушылкі, пабудаваны два  цагляныя  склады, кантора і клуб, жылыя дамы. У 1987 годзе пачалося будаўніцтва  новай  шахі на 2000  кг, а  таксама сыравіннага тамбура з  жалезабетонных   канструкцый, у якім устаноўлены кран-балка. Вырашана пытанне і аб забеспячэнні жыллём рабочых ільнозавода. Пабудавана 7 кватэр  з  усімі зручнасцямі, далявы дзіцячы сад-яслі з доляй на 50 месц, 4 двухкватэрных дома прысядзібнага тыпу. Набыты і зманціраваны два  мяльна-трапальныя агрэгаты МТ-100-Л.

З 30 снежня 1996 года прадпрыемства перайменавана ў адкрытае акцыянернае таварыства “Лёзненскі льнозавод”.

Асноўнымі відамі прадукцыі з’яўляюцца льновалакно, швейныя вырабы.

З 1998 года прадпрыемства самастойна вырошчвае лён-даўгунец на плошчы каля 1000 га.
Літаратура:
1. Медведев, Г. Лён – белорусское золото / Г. Медведев // Витьбичи. – 2005. – 1 дек.

2. Похолкина, Л. Лён – наше национальное богатство / Л. Похолкина // Сцяг перамогі. – 2007. – 30 студз.

3. Стариков, В. В первых рядах / В. Стариков // Віцебскі рабочы. – 2000. – 5 снеж.

4.  http://www.lioflax.vitebsk.by
Лёзненскі філіял ААТ “Малако”
Лёзненскі філіял ААТ “Малако” існуе з 1954 года. 

Сёння прадпрыемства з'яўляецца філіялам Віцебскага ААТ «Малако». Яно выпускае ў асноўным натуральна-малочную прадукцыю: малако, кефір, смятану, тварог, смятанкавае масла; сыры  паўцвёрдыя: «Сулугуні», «Мірскі», « Серпанцін», «Праны». 

Філіял пастаянна працуе над пашырэннем асартыменту прадукцыі. Плануецца пачаць выпуск плаўленых і цвёрдых сыроў, паст, пудзінгаў. Супрацоўнічае з гандлёвымі прадпрыемствамі горада Віцебска, Расійскай Федэрацыяй. У гарадскім пасёлку адкрыты 2 ведамасныя магазіны.  

Літаратура:
1. Ерохов, А. Будем работать по-новому / А. Ерохов // Сцяг перамогі. – 2002. – 12 лістап.

 2. Кадушка, В. Качество и отменный вкус молочных продуктов в Лиозно гарантируют / В. Кадушка // Народнае слова. – 2007. – 21 ліп. 
ААТ “Лёзненскі райаграсэрвіс”

Адкрытае акцыянернае таварыства «Лёзненскі райаграсэрвіс" створана ў працэсе далучэння ААТ «Лёзненская сельгасхімія» да ААТ «Лёзненскі райаграсэрвіс» (Рашэнне Віцебскага абласнога выканаўчага камітэта № 690 ад 22 снежня 2003 года).

  На падставе Рашэння Віцебскага абласнога выканаўчага камітэта № 646 ад 27 верасня 2005 адбылося далучэнне СВК "Светлы бор» ператворанага ў сельскагаспадарчы філіял «Чкалаўскі».

Галоўным відам дзейнасці ААТ «Лёзненскі райаграсэрвіс" з'яўляецца аказанне дапамогі сельскагаспадарчым прадпрыемствам у матэрыяльна-тэхнічным забеспячэнні.  Асобныя віды работ і паслуг карыстаюцца попытам  і ў насельніцтва.   Рамонтныя майстэрні, мехатрад, аўтатранспарт і лінейна-мантажны ўчастак аказваюць паслугі іншым арганізацыям,  якія знаходзяцца на тэрыторыі Лёзненскага раёна.

 Асноўным напрамкам развіцця сельскагаспадарчага філіяла «Чкалаўскі» з'яўляецца збалансаванае развіццё мясамалочнай жывёлагадоўлі, збожжавай і кармавой  вытворчасці.
Літаратура:

1. Залесская,С. Райагросервис выходит на пике /С.Залесская //Белорусская нива. – 2008. – 15 янв.
2. Павловский,Н. Позиции предприятия укрепляются /Н.Павловский //Сцяг перамогі. – 2009. – 31 студзеня.
3. http://www.belagroservice.by/organizations/show/id_organization/32
Лясная гаспадарка

Лясна гаспадарка раёна прадстаўлена дзяржаўнай лесагаспадарчай ўстановай «Лёзненскі лясгас».
Тэрыторыя лясгаса займае амаль 69 тыс. га. У склад арганізацыі ўваходзяць:

· 7 лясніцтваў (Лёзненскае, Дабрамыслянскае, Бабінавіцкае, Крынкўскае, Стасеўскае, Залескае, Ясенеўскае);

· дрэваапрацоўчы цэх (Бабінавічы);

· лесанарыхтоўчая брыгада (Лёзна);

· пляцоўка пагрузкі вагонаў (Лёзна).

Асноўнымі відамі лесагаспадарчай дзейнасці ўстановы з'яўляюцца: лесагаспадарчыя працы, лесаахоўныя, лесакультурныя, супрацьпажарныя, гідралесамеліяратыўныя і іншыя.

Прамысловая дзейнасць уключае ў сябе нарыхтоўку і прамысловую перапрацоўку драўніны і яе рэалізацыю.
Літаратура:
1. Дедюро, Л. Очень любят за границей наши ели и сосны… / Л. Дедюро // Віцебскі рабочы. – 2005. – 19 сак.

2. Ерохов, А. Лесхоз и его дела / А. Ерохов // Сцяг перамогі. – 2002. – 10 снеж.

3. Пахолкіна, Л. Ёсць поспехі, ёсць і праблемы / Л. Пахолкіна // Сцяг перамогі. – 2003. – 15 ліп.

 4. http://lioznoles.by
Транспарт

Транспартныя паслугі насельніцтву аказвае Лёзненскі філіял РДАУП  «Автобусный парк № 1 г. Витебска»,  які абслугоўвае 19 прыгарадных пасажырскіх маршрутаў. Філіял мае ў наяўнасці 10 аўтобусаў.

Аўтобусным паведамленнем ахоплены ўсе цэнтральныя сядзібы
 сельгасарганізацый, сельсаветаў, населеныя пункты з колькасцю двароў звыш 10 (з улікам чыгуначнага транспарту). Адкрыты гарадскі маршрут. Ажыццяўляецца рэгулярнае паведамленне з абласным цэнтрам.
Пасажыраў аўтобусных маршрутаў абслугоўвае аўтастанцыя «Лёзна».

Чыгуначнае паведамленне забяспечваюць станцыі   «Выдрэя»,   «Заольша»,  «Крынкі», «Лёзна», якія за апошнія гады набылі сучасны выгляд дзякуючы правядзенню работ па рамонту і рэканструкцыі будынкаў, добраўпарадкаванню прылягаючай тэрыторыі.

Развіта транспартнае паведамленне з Расійскай Федэрацыяй.
Літаратура:

1. Ивановский,Ю. Ворота в Витебскую область: открытие железнодорожного вокзала после капремонта /Ю.Ивановский //Віцебскі рабочы. – 2005. – 5 ліпеня.
2. Казакова,З. Автомобільный транспорт района: [статистика] /З.Казакова //Сцяг перамогі. – 2005. – 22 сакавіка.
3. Пути расходящиеся от Петербурга и Риги. Петербургско-Витебская железная дорога /А.П.Сапунов; А.К.Кабанов //Верхнее Поднепровье и Белоруссия. Полное географическое описание нашего Отечества/Сост.: В.П.Семенов и др. – Мн.: БелЭн., 2006 – С.310-368.
Сувязь

Паслугі паштовай сувязі ў раёне аказваюць раённы вузел і 27 мясцовых аддзяленняў паштовай сувязі, 25 з якіх размешчаны ў сельскай мясцовасці.

Раённы вузел электрычнай сувязі абслугоўвае больш за 5,6 тыс. тэлефонных абанентаў, у тым ліку больш за 4,7 тыс. - кватэрных тэлефонаў, больш за 8 тыс. радыёкропак.
Літаратура:

1. Ретнева,Е. Будет новая АТС:[о вводе в действие новой телефонной станции] /Е.Ретнева //Сцяг перамогі. – 2006. – 23 верасня.
Бытавое абслугоўванне

Вядучым прадпрыемствам па аказанні бытавых паслуг у раёне з'яўляецца Лёзненскае унітарнае камунальнае прадпрыемства бытавога абслугоўвання «Дабрабыт», у склад якога ўваходзяць 12 комплексных прыёмных пунктаў, ажыццяўляецца выязное абслугоўванне сельскіх жыхароў.

Аказваюцца 13 відаў бытавых паслуг, у тым ліку 11 сацыяльна-значных: рамонт абутку, рамонт і пашыў швейных вырабаў, рамонт мэблі, паслугі хімчысткі і пральні, цырульні, паслугі фатаграфіі, сталярныя паслугі, паслугі пракату, рытуальныя паслугі і іншыя. Рамонт радыёэлектроннай апаратуры ажыццяўляе філіял адкрытага акцыянернага таварыства «Віцебскі абласны тэхна-гандлёвы цэнтр              « Гарант ».

Цырульніцкія паслугі аказваюцца: цырульняй «Стыль» Лёзненскага раённага спажывецкага таварыства, цырульняй індывідуальнага прадпрымальніка Літвянковай А.В., цырульняй УП ЖКГ.
У майстэрні індывідуальнага прадпрымальніка Карацеева А.М. аказваюцца паслугі па вырабу ключоў, рамонту камп’ютараў, паслугі фатаграфіі.
Літаратура:

1. Антипенко,О. Оказываем услуги быстро, надежно и качественно /О.Антипенко // Сцяг перамогі. – 2008. – 22 сак.
2. Ляшук,С. Клиенты ценят качество /С.Ляшук //Народное слово. – 2010. – 12 студзеня.
3. Похолкина,Ю. Их услуги пользуются спросом /Ю.Похолкина //Сцяг перамогі. – 2009. – 21 сакавіка.

4. Похолкина,Ю. Свой стиль в новой парикмахерской /Ю.Похолкина // Сцяг перамогі. – 2009. – 28 ноября.
МЕДЫЦЫНА
Медыцынскае абслугоўванне жыхароў ажыццяўляе “Лёзненская цэнтральная раённая бальніца”, у склад якой уваходзяць:

· цэнтральная раённая бальніца  разлічаная на 120 ложкаў,  з дзённым  стацыянарам на 30 ложкаў, з паліклінікай на 300 наведванняў у змену;
· Веляшковіцкая сельская ўчастковая бальніца на 20 ложкаў; 
· Дабрамыслінская сельская  ўчастковая бальніца на 20 ложкаў; 
· Бабінавіцкая і Высачанская  сельскія ўрачэбныя амбулаторыі; 16 фельчарска-акушэрскіх пунктаў
У структуры ЦРБ маецца 5 аддзяленняў: рэанімацыйнае, тэрапеўтычнае, хірургічнае, інфекцыйнае, дзіцячае. 
Вялікая ўвага ў медыцынскіх установах удзяляецца павышэнню якасці медыцынскага абслугоўвання, умацаванню матэрыяльна-тэхнічнай базы.

У сістэме аховы здароўя працуюць 42 урачы, 156 работнікаў сярэдняга медыцынскага персаналу. Званне "Заслужаны ўрач БССР" маюць: Антонаў Аляксей Гаўрылавіч, Курчаў Мікалай  Паўлавіч, Смірных Ніна Лаўрэнцьеўна.    

У раёне функцыяніруюць 6 аптэк, 2 аптэчныя кіёскі, 15 аптэчных пунктаў.

Цэнтральная  аптэка № 16 Лёзненскага раёна створана як структурнае падраздзяленне Аптэчнага ўпраўлення  Віцебскага аблвыканкама ў 1964 годзе. 
Літаратура:
1. Дулуб, А. Ачаг святла і дабрыні:  Лёзненскай ЦРБ – 80 гадоў / А. Дулуб // Сцяг перамогі. – 2005. – 12 крас.     ().

2. Здравоохранение // Лиозненский район : альбом / отв. за выпуск Н.Б. Борщ. – Витебск, 2006. – С. 23.

3. Пукшанскі, А. Медыкаў з Пушкоў людзі паважаюць: Пра  работнікаў ФАПа ў Лёзненскім раёне. / А. Пукшанскі // Белорусская нива. – 2006. – 15 сак.   

Фізічная культура і спорт 
Для арганізацыі работы па фізічнай культуры і спорту ў раёне маюцца цэнтральны стадыён у г.п. Лёзна на 1500 месцаў, 12 спартыўных залаў, 14 школьных стадыёнаў, 45 плоскасных спартыўных пляцовак.

Арганізацыяй фізкультурна-масавай работы ў раёне займаеца 5 трэнераў - выкладчыкаў, 3 інструктары-метадысты і настаўнікі фізічнай культуры. Працуе 31 калектыў фізічнай культуры. Да сістэматычных заняткаў фізічнай культурай і спортам у раёне прыцягнута 2640 чалавек, што складае 15% ад колькасці жыхароў раёна.

Для прываблевання насельніцтва да рэгулярных заняткаў фізічнай культурай і спортам на базе спартыўных збудаванняў створаны групы здароўя, працуюць гурткі, секцыі і клубы па такіх відах спорту, як футбол, валейбол, баскетбол, лёгкая атлетыка, лыжы, настольны тэніс, шашкі, шахматы.

Літаратура:
1. Алейников, Е. В здоровом теле – здоровый дух !  /  Е. Алейников  // Сцяг перамогі. – 2005. – 13  снеж.

2. Дулуб, Е. Спортивный праздник в Добромыслях / Е. Дулуб // Сцяг перамогі. – 2005. –  20 верас.

 3. Физкультура и спорт // Лиозненский район / отв. за вып. Н.Б. Борщ. – Витебск, 2006. – С. 28.
Асвета
У сістэме адукацыі раёна 2012 - 2013 навучальным годзе функцыянуе 33 ўстановы адукацыі.

З іх: дзіцячых дашкольных устаноў - 9, адукацыйных комплексаў «дзіцячы сад - школа" - 6, «дзіцячы сад - пачатковая школа» - 7, базавых школ - 2, сярэдніх - 5, дзіцячы дом, ДУА «Лёзненскі сацыяльна-педагагічны цэнтр» , цэнтр карэкцыйна-развіваючага навучання і рэабілітацыі, ГУ дадатковага адукацыі «Лёзненскі цэнтр дзяцей і моладзі».

Ва ўстановах агульнай сярэдняй адукацыі, у 2012-2013 навучальным годзе навучаецца 1691 вучань: 691 навучэнец навучаецца ў школах, дзе асноўнай мовай навучання з'яўляецца беларускі, і 1000, дзе асноўная  мова навучання – руская. У першыя класы ў новым навучальным годзе залічана 142 навучэнца, у мінулым годзе гэтая лічба складала 148 навучэнцаў.

На I ступені (1-4кл), у бягучым годзе навучаецца 582 вучняў, на II ступені навучаецца - 810 вучняў, на трэцяй ступені - 299 школьнікаў.

Працэс адукацыі ва ўстановах адукацыі ажыццяўляюць 434 педагога.

 
Колькасць педагогаў маюць вышэйшую адукацыю - 346 (80%), сярэднюю-спецыяльную - 81 (19%).

З вышэйшай катэгорыяй 114 (26%), з першай катэгорыяй у раёне 171 настаўнікаў (39%), другую катэгорыю маюць 66 педагога (15%), без катэгорыі - 83 (19%).

Арганізавана работа факультатываў. На базе СШ № 1 г. п. Лёзна адкрыты 2 ліцэйскія класы. Лёзненская школа № 2 мае статус школы  з ухілам на выяўленчае мастацтва.
Літаратура:
1. Васільева, Л. Каб было вучням утульна і зручна / Л. Васільева // Сцяг перамогі. – 2003. – 9 верас.

2. Дулуб, А. Вечная молодость школы / А. Дулуб // Сцяг перамогі. – 2005. – 12 крас.

3. Кавалеўскі, С. ... І стала другім домам:  Дабрамыслінскай СШ споўнілася 130 гадоў./ С. Кавалеўскі // Сцяг перамогі. – 2005. – 10 снеж.  

5. Казакова, З. О дошкольных учреждениях района / З. Казакова // Сцяг перамогі . – 2005. – 12 крас.

6. Касмыкаў, М.М. Хвала Бацькаўшчыне (з вопыту педагагічнай творчасці) / М.М. Касмыкаў. – Лёзна, 2001. – 55 с.

7. Образование // Лиозненский район / отв. за выпуск Н.Б. Борщ. – Витебск, 2006. – С. 24-25.

8. Похолкина, Л. Незабываема, как первая любовь:  Бабиновичская СШ отметила 200-летний юбилей / Л. Похолкина // Сцяг перамогі. – 2006. – 16 мая. .

9. http://lro-liozno.narod.ru
Мастацкая самадзейнасць

У раёне працуюць 24 установы клубнага тыпу, арганізацыйна-метадычны цэнтр, Дом рамёстваў, 2 дзіцячыя школы мастацтваў, ваенна-гістарычны музей, Дом рамёстваў, Яськаўшчынскія Дом фальклору, аутаклуб.
Асноўныя напрамкі работы культустаноў Лёзненскага раёна:
· адраджэнне нацыянальнай культурна-гістарычнай спадчыны, яе зберажэнне і выкарыстанне;

· камплектаванне музейных  фондаў;

· даследаванне тэрыторыі раёна і выяўленне традыцыйных відаў народнай  культуры;

· адраджэнне традыцыйных рамёстваў;

· умацаванне статута бібліятэк, як прававых і інфармацыйных цэнтраў для жыхароў раёна.

Традыцыйнымі сталі ў раёне штогадовыя агляды калектываў мастацкай самадзейнасці, рэгіянальны фестываль аўтарскай песні і паэзіі “Песні сунічных бароў”, фестываль тэатральнай творчасці “На мяжы з думкай пра тэатр”.
У раёне працуе 153 клубных фарміраванні, у тым ліку 15 аматарскіх аб’яднанняў, 47 гурткоў вакальна-харавого напрамку. 14 – харэаграфічных, 23- тэатральных, 2 – музыкальна – інструментальных, 15 – дэкаратыўна-првыкладной творчасці, 12 – іншых, у якіх займаюцца 1617 удзельнікаў. 

Многія калектывы самадзейнай мастацкай творчасці носяць званне “Народны”: 

· Ансамбль народнай  песні “ Пушкоўскія  спявачкі”,
· Клуб аматараў-садаводаў і кветкаводаў “Флора”,
· Клуб сельскай  творчай інтэлігенцыі “ Натхненне”,
· Народны аркестр народных інструментаў,
· Народны  клуб  “ Ветэран”,
· Народны  клуб майстроў і самадзейных мастакоў “ Крыніцы”,
· Народны тэатр “У пошуку”,
· Народны хор народнай  песні,
· Фальклорны  калектыў “ Медуніца”,
· Эстрадны  калектыў “ Кансананс”.
 
  Літаратура:

1.  Клепча, В. Уражанні засталіся прыемнымі : Пра рэспубліканскі агляд-конкурс “Клуб года” ў в. Дабрамыслі. / В. Клепча // Віцебскі рабочы. – 2006. – 19 кастр. – 
2. Ломоносенко, Г. Радуга талантов:  О районном фестивале детского творчества./ Г. Ломоносенко // Сцяг перамогі. – 2006. – 11 мая. – 
4. Николаева, Ю. Юные и талантливые / Ю. Николаева // Сцяг перамогі. – 2006. – 11  крас.

5. Цыганкоў, Г. Што тэатр такое... / Г. Цыганкоў // Сцяг перамогі . – 2004. – 11 мая.

Музеі:
Лёзненскі ваенна-гістарычны створаны паводле рашэння Лёзненскага раённага Савета народных дэпутатаў ад 19.05.1992 г. Для наведвальнікаў адкрыты 10.10.2003 г., у дзень 60-й гадавіны вызвалення Лёзненскага раёна ад нямецка-фашысцкіх захопнікаў. З 1993 г. музеем кіравала Л.Г.Бараноўская, з 1999 г. дырэктар В.М.Самушчанка.

Фонды музея (2008) налічваюць 13 171 адзінкі захоўвання, з якіх 6 933 — прадметы асноўнага фонду, 6 238 — навукова-дапаможныя матэрыялы. Экспазіцыйная плошча складае 215,44 м², маецца выставачная зала плошчаю 55,6 м². У фондзе музея калекцыі знаходак археалогіі, прадметаў побыту, тэхнікі, адзення, нумізматыкі, баністыкі, фалерыстыкі, друкаваных выданняў, дакументаў і інш. У археалагічнай калекцыі найбольшую цікавасць уяўляюць каменны свердзел, знойдзены ў 1967 г. каля в.Бабінавічы пры раскопках стаянкі эпохі неаліту, палявы дзённік археолага І.Ціханенкава. Фонды захоўваюць таксама унікальную калекцыю цацак-свістулек майстра-ганчара М.Траяноўскага, трафейныя прадметы часоў Вялікай Айчыннай вайны і інш.

Экспазіцыя музея размешчана ў 4 залах, кожная з якіх мае свае падраздзелы. Першая зала раскрывае гісторыю Лёзненшчыны ад старажытных часоў да сучаснасці і прадстаўлена падраздзеламі: старажытныя пасяленні на тэрыторыі раёна; войны і міжусобныя канфлікты сярэдневякоўя; старажытныя гандлёвыя шляхі, якія праходзілі па тэрыторыі Лёзненшчыны; памешчыцкія сядзібы і іх уладальнікі (на прыкладзе радавога маёнтка Рамейкаў-Гурко); узрастанне значэння мястэчка Лёзна як цэнтра прылеглых зямель; 1-я трэць ХХ ст. — час рэвалюцыйных пераўтварэнняў і станаўлення новага сацыяльна-эканамічнага строю; перыяд пасляваеннага аднаўлення і развіцця народнай гаспадаркі; Героі Сацыялістычнай Працы. 
Другая зала расказвае пра падзеі Вялікай Айчыннай вайны на Лёзненшчыне ў падраздзелах: перадваеннае становішча; першыя дні вайны: адступленне, лакальныя абарончыя баі; акупацыя; падпольны pyx і партызанская барацьба ў раёне; вызваленне г.п.Лёзна; дзевяцімесячнае супрацьстаянне; пачатак Беларускай наступальнай аперацыі (поўнае вызваленне Лёзненскага раёна). 
Трэцяя зала ўшаноўвае памяць удзельнікаў Вялікай Айчыннай вайны і мае падраздзелы: сямейны альбом — памяць, пранесеная праз гады; Героі Савецкага Саюза — ураджэнцы Лёзненскага раёна і ўдастоеныя звання за подзвігі, здзейсненыя на Лёзненскай зямлі; ветэраны Вялікай Айчыннай вайны. 
Чацвёртая зала прысвечана знакамітым людзям, якія нарадзіліся ў Лёзненскім раёне.

У выставачнай зале музея праводзяцца выстаўкі рознай тэматыкі. Асаблівая ўвага надаецца прапагандзе творчых работ мясцовых мастакоў і майстроў дэкаратыўна-прыкладнога мастацтва. Экспануюцца творы мастацтва з калекцый іншых музеяў, , мастацкіх школ, прыватных асоб. Музей прымае ўдзел у абласных біенале і выстаўках.

   Літаратура:
1. Лиозненский военно-исторический музей // Туристская энциклопедия Беларуси / редкол. Г.П. Пашков [и др.] ; под общ. ред. И.И. Пирожника. – Мн., 2007. – С. 290.

2. Осипова, О. Воспитывает патриотов / О. Осипова // Віцебскі рабочы. – 2004. – 13 ліп.

3. Подлипский, А. Музей готовится к открытию / А. Подлипский // Народнае слова. – 2003. – 2 верас.

4. Самущенко, О. Всегда рады посетителям / О. Самущенко // Сцяг Перамогі (Лёзна). – 2004. – 18 мая.

5. Сидорович, О. «Мой милый, если б не было войны…» / О. Сидорович // Витьбичи. – 2003. – 1 нояб.
Рамёствы:
Лёзненскі раён багаты на майстроў лаза- і саломапляцення, ганчарства, разьбы па дрэве, кераміцы, вышыўкі і ткацтва, выцінанкі, мастацкаму  роспісу.

Пры Доме рамёстваў створаны народны  клуб майстроў і мастакоў “Крыніцы”. Гэта людзі розных узростаў, розных прафесій. але іх аб’ядноўвае творчасць, якая для іх не толькі прыгожае слова, а своеасаблівы стан душы.

Саломапляценнем у раёне займаюцца Я.А. Джумкова, А.Л. Шляхтава; аб’емным  пляценнем – Н.А. Музычэнка. На абласным  свяце-конкурсе “Папараць-кветка” Н.А. Музычэнка і Я.А. Джумкова былі адзначаны дыпломамі, а А.Л. Шляхтава заняла другое месца ў намінацыі “Аплікацыі і інкрустацыя з саломы”. Яе  работа  “Купальскае свята” ўдзельнічала  ў рэспубліканскай  выставе “Саламянае дзіва Беларусі” ў г. Мінску.

Вышыўкай займаюцца Т.А. Лубская, К.У. Шум, ткацтвам габеленаў – Ж.У. Ільюшкіна, разьбой па дрэве захапляецца М.М. Сапсалеў, В.У. Вінаградаў, лозапляценнем – Ю.Б. Авечкін.

Літаратура:
1.  Бабиновичская керамика // Республика Беларусь : энциклопедия : в 6 т. / редкол. Г.П. Пашков [и др.]. – Мн., 2006. – Т. 2. – С. 168.

2. Ганчарова, Г. Майстры ёсць усюды: Пра аб’яднанне народнай творчасці “Натхненне” пры Дабрамыслінскім СДК / Г. Ганчарова // Сцяг перамогі . – 2000. – 12 верас. 

3. Дулуб, А. І залацістая саломка, і гнутая лаза…  / А. Дулуб // Сцяг перамогі. – 2004. – 24 ліп.

4. Дулуб, А. Шлях да майстэрства: Пра Ірыну Шаўцову, кіраўніка гуртка лозапляцення Лёзненскага Дома рамёстваў. / А. Дулуб // Сцяг перамогі . – 2000. – 30 снеж. 

5.  Каменский, В. Кто сменит мастеров / В. Каменский // Сельская газета. – 1986. – 12 окт.

6. Пахолкіна, Л. Багатая Лёзненшчына талентамі / Л. Пахолкіна // Сцяг перамогі . – 2000. – 28 лістап.

7. Фёдараў, В. Бабінавіцкія ганчары / В. Фёдараў // ЛІМ. – 1975. – 15 жн.

ДРУК
 Лёзненская раённая  газета “Сцяг  Перамогі “ выдаецца з 18 жніўня  1931 года (першапачатковая назва “Ленінскі  сцяг”). Яе нараджэнне супала з часам першых пяцігодак, і газета актыўна асвятляла ход калектывізацыі, распавядала аб поспехах ільнозаводаў і хлебаробаў, шырока асвятляла пытанні культурнага жыцця, ліквідацыі непісьменнасці.

У час Вялікай Айчыннай вайны і акупацыі Лёзненшчыны нямецка-фашысцкімі захопнікамі выпуск раёнкі быў часова спынены, а пасля вызвалення райцэнтра ў кастрычніку 1943 года “Ленінскі сцяг” зноў вярнуўся да чытача.

Пасля вайны газета мабілізоўвала мясцовае насельніцтва на ліквідацыю разрухі і аднаўленне народнай гаспадаркі. З 1963 года выходзіць пад назвай “Сцяг Перамогі”.

Найбольш прадуктыўным у плане раскрыцця творчага патэнцыялу мясцовых журналістаў можна лічыць сярэдзіну 70-х – пачатак 80-х гадоў, калі калектыў узначальваў А. Бараноўскі, а ў рэдакцыі працавалі вядомыя сёння ў вобласці і рэспубліцы журналісты В. Фёдараў, М. Бялоў, сённяшнія ветэраны журналістыкі В. Пятроў, Ф. Курбацкі і інш. З лёзненскай раёнкай звязаны і імёны такіх знакамітых публіцыстаў, як Г. Мінчукоў, С. Свірыдаў, Е. Бондарава.

За дасягнутыя творчыя поспехі на ніве журналістыкі газета неаднаразова адзначалася ганаровымі граматамі абласной журналісцкай арганізацыі, райвыканкама і райсавета дэпутатаў.

Тэраж раённай газеты складае 2300 экз. Галоўны рэдактар газеты – Ретнева Елена.

Інфармаванне насельніцтва аб сацыяльна-эканамічным развіцці, культурным жыцці ажыццяўляецца і праз праграму радыёвяшчання “Голас Лёзненшчыны”, якая выходзіць у эфір штотыдзень па суботах
з  8-00  да 8-25.

Літаратура:
 1. Віхроў, А. Летапіс газетным радком / А. Віхроў // Віцебскі рабочы. – 1991. – 20 жн.

 2. Магільны, В. Аб чым мы раней паведамлялі / В. Магільны // Сцяг перамогі . – 2001. – 19 мая.

3. Свиридов, С. Все в сердце и в памяти / С. Свиридов // Сцяг перамогі . – 2000. – 12 верас.

4. Федараў, В. Амаль як у “Полі цудаў” / В.  Федараў // Рэспубліка. – 1996. – 16 жн.
5. http://www.lioznonews.by
РЭЛІГІЯ
На тэрыторыі Лёзненскага раёна дзейнічаюць 10 рэлігійных суполак, якія прадстаўляюць 4 канфесіі:

Беларуская праваслаўная царква - 6 суполак

Рымска-каталіцкая царква - 1

Евангелистские хрысціяне баптысты - 1

Хрысціяне веры евангельскай - 2
Сёння ў  Лёзне працуюць 2 праваслаўныя  царквы: Свята-Вазнясенская і Крыжа-Узвіжанская. Пры іх працуюць нядзельныя рэлігійныя школы.

Свята-Пакроўская царква знаходзіцца ў Дабрамыслях, Храм Іконы Божай Маці “Жываносная крыніца” ў Бабінавічах, Храм Іверскай Іконы Божай Маці ў Крынках.

У в. Дабрамыслі будуецца малітоўны дом у імя Пакрова Прасвятой Багародзіцы, а ў в. Вялікая Выдрэя -  Храм Свяціцеля Ціхана Задонскага.           
Літаратура:
1.  Бондарева, Е. Из истории одной разрушенной церкви:  О Храме во имя Вознесения Господня в г.п. Лиозно / Е. Бондарева // Сцяг перамогі. – 2006. – 25 лют. 

2.  Дулуб, Е. В Лиозно – новая церковь / Е. Дулуб // Сцяг перамогі . – 2003. – 13 мая.

 3. Карпекін, К. Лёс калышанскай царквы Архістроціга Міхаіла (1917-1930) : з гісторыі праваслаўя на Лёзненшчыне / К. Карпекін // Сцяг перамогі.  – 2006. – 9 верас., 12 верас.

 4. Карпекін, К. Пратэстантызм на Лёзненшчыне (1920-я гады) / К. Карпекін // Сцяг перамогі. – 2006. – 13 чэрв., 24 чэрв.

 5. Карпекін, К. Як на Лёзненшчыне зачыняліся цэрквы / К. Карпекін // Сцяг перамогі. – 2005. – 22 кастр.

6. Кулагін, А.М. Праваслаўныя храмы на Беларусі : энцыклапедычны даведнік / А.М. Кулагін. – Мн., 2001. – 322 с.

7. Лиозненское благочиние // Храмы и приходы Витебской Епархии Белорусской Православной Церкви : справочник / сост. А. Матвеев, Н. Дубенецкий. – Витебск, 2002. – С. 134–139.

8. Разрушенные храмы Лиозненского благочиния // Храмы и приходы Витебской Епархии Белорусской Православной Церкви : справочник / сост. А. Матвеев, Н. Дубенецкий. – Витебск, 2002. – С. 139.

9.  Тихомирова, Н. Церковно-приходские школы на Лиозненшчине / Н. Тихомирова // Сцяг перамогі. – 1999. – 28 снеж.

10.  Фёдараў, В. Цаглінка ў падмурак духоўнасці / В. Фёдараў // Рэспубліка. – 2000. – 29 чэрв.

ПОМНІКІ ГІСТОРЫІ І КУЛЬТУРЫ

Помнікі археалогіі
Тэрыторыю Лёзненскага раёна людзі пачалі насяляць яшчэ ў каменным веку. Аб гэтым сведчаць адкрытыя археолагамі паселішчы каля в. Бабінавічы і в. Зелянуха. Каля в. Бабінавічы на месцы старажытнага паселішча на правым беразе ракі Вярхіты неаднаразова праводзіліся раскопкі. Знойдзены крэмневыя прылады працы і наканечнікі стрэлаў, фрагменты гліняных гаршкоў.

Шмат захавалася і рэшткаў старажытных драўляных умацаванняў, так званых гарадзішчаў. Яны вядомы каля вёсак Буракі, Выхадцы, Бабінавічы. Звычайна рэшткі такіх умацаванняў мясцовае насельніцтва называе па-свойму – Гарадзец, Гарадок, Гараватка, Французская Гара і г.д. Напрыклад, гарадзішча каля в. Выхадцы завуць Батарэя, а каля в. Бабінавічы – Салдацкая Слабада ці Салдацкая Гара.  Аб гарадзішчах звычайна бытуюць розныя паданні.

Гэтыя легендарныя горы часцей за ўсё маюць вяршыню ў выглядзе роўнай пляцоўкі і стромкія схілы. Некаторыя пляцоўкі абкружаны валамі і ірвамі. Як правіла, на гарадзішчах чорная зямля. Гэта так званы культурны слой. Ён з'явіўся ў выніку жыццядзейнасці людзей.

Праходзілі стагоддзі, былі войны і пажары, адны пакаленні змянялі другія. Некаторыя паселішчы людзі пакідалі і сяліліся на новых месцах, а старыя заносіліся пылам, пакрываліся дзірваном, зарасталі лесам. Так пад векавымі наслаеннямі захавала зямля сляды сівой старадаўнасці. Пры археалагічных раскопках вучоныя знаходзяць косткі жывёл, кавалкі гліняных гаршкоў і розныя рэчы. На падставе гэтых знаходак і вывучаецца наша гісторыя.

Шмат у раёне і старажытных пахаванняў крывічоў – курганаў. Такія помнікі вядомы каля вёсак Бабінавічы (у шасці месцах), Дабрамыслі, Барэева, Высачаны, Сяло, Касцяёва. У 1981 годзе новая курганная група была адкрыта для навукі былой загадчыцай аддзела культуры Лёзненскага райвыканкама Р.С.  Агеевай.

Насельніцтва заве такія археалагічныя помнікі курганамі, французскімі магіламі, напалеонаўскімі магіламі, валатоўкаміі або капцамі. Мясцовыя жыхары лічаць, што пад курганамі пахаваны французы, ці, што там закапаны скарбы. Але на самой справе курганы – пахаванні нашых далёкіх продкаў, якія жылі ў канцы першага – пачатку другога тысячагоддзяў н. э.

Звычайна курганы маюць дыяметр 6 – 10 метраў і вышыню 1– 2 метры. Сустракаюцца і трохі падоўжаныя насыпы. У курганах знаходзяць рэшткі пахаваных людзей і розныя рэчы. Калісьці людзі ўяўлялі, што душа нябожчыка працягвае сваё існаванне і пасля смерці, нібыта памёршаму на тым свеце спатрэбіцца ўсё тое, чым ён карыстаўся пры жыцці. Таму ў магілы клалі прылады працы і рэчы хатняга ўжытку, упрыгожванні, ставілі гаршчочкі з ежай. Хавалі людзей звычайна ў шлюбным адзенні.

На археалагічныя помнікі Лёзненшчыны вучоныя звярнулі ўвагу яшчэ ў мінулым стагоддзі. У 1920 годзе некаторыя помнікі тут былі абследаваны археолагам Я. Сяргеенкам. Шмат абследаванняў праводзілася ў пасляваенныя гады: у канцы 50-х гадоў – маскоўскім археолагам Л.В. Аляксеевым, у пачатку 70-х гадоў – М. Ткачовым, а ў 1981 годзе – В.С. Вяргей. Археалагічныя раскопкі праводзіліся пакуль што толькі ў Бабінавічах. У 1968 годзе доследы тут вёў  I.М. Ціханенкаў, а праз дзесяць гадоў – Э.М. Зайкоўскі.

Цікава адзначыць, што ў 1962 годзе каля в. Добрына ў час палявых работ быў знойдзены скарб, куды ўваходзілі сярэбраныя  манеты  IX стагоддзя.

Несумненна, што яшчэ шмат помнікаў хавае лёзненская зямля.

Гарадзішчы
 Салдацкая Слабада знаходзіцца на ўсходняй ускраіне в. Бабінавічы, у лесе за р. Вярхіта

 Гарадзішча размяшчаецца за 1,5 км на паўночны ўсход ад в. Буракі за р. Сухадроўка 

 Батарэя знаходзіцца за 1,3 км на захад ад в. Выхадцы, па дарозе на в. Сітна, злева ад яе, на высокай гары  

Курганы
Курганны могільнік за 2,8 км на поўнач ад в. Барсеева, злева ад старой дарогі на в. Дабрамыслі, ва ўрочышчы Сімчанкава

 
Курганны могільнік за 0,7 км на ўсход ад моста цераз р. Сухадроўка ў в. Высачаны

 Курганны могільнік за 2 км ад в. Вялікія Калінавічы, злева ад дарогі, якая вядзе да шашы на Оршу

 Напалеонаўская Валатоўка знаходзіцца на паўночна-заходняй ускраіне в. Крынкі, на беразе р. Лучоса

  
Курганны могільнік на паўднёва-ўсходняй ускраіне могілак, на беразе возера Сітнянскае (в. Сітна, Горбава) 

Літаратура:
1.  Добрынскі манетна-рэчавы скарб // Археалогія і нумізматыка Беларусі : энцыклапедыя / рэдкал. В.В. Гетаў  [і інш.]. – Мн., 1993. – С. 228.

2.  Дучыц, Л. Старажытнасці Лёзненшчыны / Л. Дучыц // Сцяг перамогі. – 1986. – 13 мая.
Помнікі гісторыі
Памятнай і сумнай вехай увайшлі ў гісторыю раёна гады Вялікай Айчыннай вайны.

Падчас акупацыі былі спалены 196 вёсак, разрабаваны ўсе прамысловыя прадпрыемствы, калгасы і саўгасы, поўнасцю спалены гарадскі пасёлак. Аднак жорсткасць ворага не змагла зламаць працалюбівы народ.

Лёзненшчына – край партызанскай славы. Тысячы нашых землякоў аказалі мужнае супрацьстаянне ворагу, адважна змагаючыся ў партызанскіх атрадах і брыгадах.

На тэрыторыі раёна ў 1943 годзе пачалася аперацыя “Баграціён”, якая прынесла доўгачаканае вызваленне Беларусі.

Доўгія 9 месяцаў кравапралітных баёў за Лёзненшчыну былі аплачаны жыццём 27 тысяч воінаў Чырвонай Арміі і партызанаў. І сведчаннем таму – 79 воінскіх захараненняў, 600 помнікаў і абеліскаў, устаноўленых на месцах баявой славы і гібелі воінаў-вызваліцеляў, мірных жыхароў.

У будні і святы тысячы лёзненцаў і гасцей прыходзяць пакласці вянкі і кветкі да падножжа помнікаў і абеліскаў.

За гераізм і мужнасць, праяўленыя ў гады Вялікай Айчыннай вайны, 5 лёзненцаў удастоены звання Героя Савецкага Саюза, трое сталі поўнымі кавалерамі ордэна Славы, больш за 1800 узнагароджаны ордэнамі і медалямі.
· Помнік  вызваліцелям у г. п. Лёзна

Помнік вызваліцелям (архітэктар А. Сцяблецкі) пастаўлены пры ўездзе ў гарадскі паселак на шашы Віцебск – Смаленск у 1983 г. Гэта танк Т–43, які размешчаны на прамавугольным пастаменце, што пераходзіць у зігзагападобную плоскасць з мемарыяльнай дошкай, выявамі гвардзейскага знака, ордэнаў Леніна, Чырвонага Сцяга і Чырвонай Зоркі, а таксама надпісам-прысвячэннем.
Літаратура:
1. Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 289.

2. Тихомирова, Н. Танк на пьедестале / Н. Тихомирова // Сцяг Перамогі . – 2001. –20 лют.
· Помнік землякам у г. п. Лёзна

Помнік землякам на вул. Чкалава, у скверы. На ўшанаванне памяці 23 землякоў – работнікаў Лёзненскай МТС, якія загінулі ў Вялікую Айчынную вайну ў 1967 годзе пастаўлена стэла.

Літаратура:
1. Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 289.
· Помнік на вайсковых могілках у г. п. Лёзна

 Помнік на вайсковых могілках устаноўлены на паўночнай ускраіне пасёлка, на беразе р. Мошна. Тут пахаваны 392 савецкія воіны і партызаны, якія загінулі ў барацьбе супраць нямецка-фашысцкіх захопнікаў у  1941–1943 гг. У 1983 г. на могілках пастаўлены помнік (архітэктар А. Сцяблецкі) – архітэктурна-прасторавая кампазіцыя з прамавугольнай стэлай у цэнтры, на фасаднай плоскасці якой барэльефныя выявы ордэна Айчыннай вайны, твараў 4 воінаў і партызан. Абапал стэлы – 8 пліт з імёнамі загінуўшых.
Літаратура:
1. Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 288.

· Мемарыяльны комплекс воінам артылерыстам у в. Крынкі

[image: image7.jpg]



Мемарыяльны комплекс воінам артылерыстам узведзены за 1,4 км на паўднёвы ўсход ад вескі Крынкі. У 1943 г. – чэрвені 1944 г. на тэрыторыі Лёзненшчыны  воіны 99-ай цяжкай гаўбічнай артылерыйскай брыгады вялі баі супраць нямецка-фашысцкіх захопнікаў. На месцы, дзе ў 1944 г. быў камандны пункт брыгады, у 1977 годзе ўзведзены мемарыяльны комплекс – 15-метровая бетонная сцяна, на якой 12 дошак з імёнамі загінуўшых аднапалчан, абеліск і зямлянка каманднага пункта.

Літаратура:
1. Мемарыяльны комплекс воінам артылерыстам // Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 296.

2. Пинчук, О. Чтобы помнили… / О. Пинчук // Сцяг Перамогі . – 2005. 
Помнік на брацкай магіле савецкіх воінаў і партызан у в.  

Дабрамыслі 

Помнік на брацкай магіле савецкіх воінаў і партызан знаходзіцца ў цэнтры в. Дабрамыслі. Тут пахаваны 158 воінаў і партызан, якія загінулі ў 1941 – 1944 гг. У 1966 г. на магіле пастаўлены помнік-скульптура воіна з забітым таварышам на руках, 2 пліты з імёнамі загінуўшых.

Літаратура:
1. Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 293.
· Помнік на брацкай магіле савецкіх воінаў і партызан у в. Перамонт

Помнік на брацкай магіле савецкіх воінаў і партызан размешчаны ў цэнтры вескі. Тут пахаваны 87 воінаў і партызан, якія загінулі ў Вялікую Айчынную вайну. У 1966 г. на магіле пастаўлены помнік – скульптура воіна.

Літаратура:
1. Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 298.
· Помнік на брацкіх магілах савецкіх воінаў у в. Высачаны

У 4 брацкіх магілах пахаваны 274 воіны. Сярод пахаваных воіны 72-га і 65-ага стралковых корпусаў 5-ай арміі, якія загінулі 22–23.06.1944 г. пры вызваленні раёна ад нямецка-фашысцкіх захопнікаў. У 1981 г. на магілах пастаўлены помнік – 3 ссунутыя па вертыкалі бетонныя кубы з барэльефнымі выявамі зоркі на верхнім кубе і галавы воіна на левай грані сярэдняга куба – 3 стэлы з імёнамі загінуўшых.
Літаратура:
1. Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 292.

· Помнік на брацкіх могілках савецкіх воінаў і партызан у в. Чарніцы 

Помнік на брацкіх могілках савецкіх воінаў і партызан знаходзіцца на тэрыторыі школы-інтэрната імя А.І. Кальцова. На могілках пахаваны 393 воіны і  партызаны, якія загінулі ў  чэрвені  1944 г. падчас акружэння і знішчэння гітлераўцаў, што трымалі абарону ўздоўж ракі Чарніца. Тут знаходзіцца і магіла летчыка – Героя Савецкага Саюза маёра Аляксея Іванавіча Кальцова.

У 1962 г. на могілках пастаўлены помнік – скульптура воіна. 

Літаратура:

1. Гукалов, А. Оставили след в истории района / А. Гукалов // Сцяг Перамогі. – 2007. – 2 чэрв.

2. Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 300.
· Помнік на вайсковых могілках у в. Вялікае Сяло

[image: image12.jpg]


Помнік на вайсковых могілках знаходзіцца на паўднева-заходняй ускраіне в. Вялікае Сяло, каля шашы Віцебск – Смаленск. Тут пахаваны 569 воінаў, якія загінулі ў 1941 – 1944 гг. Сярод іх – Герой Савецкага Саюза Уладзімір Яфімавіч Смірноў.

У 1962 г. на могілках пастаўлены помнік – скульптура воіна. 
Літаратура:
1. Жадноў, А. Крок у бессмяротнасць / А. Жадноў // Сцяг Перамогі. – 1973. – 10 лістап., 15 лістап.

2. Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 293.
· Помнік на вайсковых  могілках у в. Крынкі

Знаходзіцца на тэрыторыі племзавода "Крынкі". Тут пахаваны 4790 воінаў, якія загінулі ў баях супраць нямецка-фашысцкіх захопнікаў у 1943 – 1944 гг. Сярод пахаваных – воіны 72-га стралковага корпуса 5-ай арміі. У 1958 г. на могілках пастаўлены помнік – скульптура воіна.

Літаратура:
1. Вайсковыя  могілкі // Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 296.

2. Костюкевич, В. Отдали последний долг / В. Костюкевич // Віцебскі рабочы. – 2005. – 20 кастр.

3. Пукшанскі, А. Могілкі разбураюць... каб аднавіць / А. Пукшанскі // Звязда. – 2006. – 24 мая.
· Помнік на вайсковых могілках у в. Стасева 

Помнік на вайсковых могілках размешчаны каля будынка пачатковай  школы. Тут пахаваны 127 савецкіх афіцэраў, якія загінулі ў баях за вызваленне раёна ад нямецка-фашысцкіх захопнікаў. Сярод пахаваных – Герой Савецкага Саюза Цімафей Мікалаевіч Арлоў. У 1959 годзе на могілках пастаўлены помнік — скульптура воіна, у 1969 г. – гармата. На кожнай магіле – абеліск.
Літаратура:
1. Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 299.

· Помнік на вышыні імя Ціхмянава ў в. Восьпенкі 

Помнік на вышыні імя Ціхмянава Леаніда Паўлавіча ўзведзены за 400 м ад вескі, каля дарогі на в. Касцяёва.

16.05.1944 г. Л.П. Ціхмянаву і 03.06.1944 г. С.А. Багамолаву прысвоена званне Героя Савецкага Саюза. У 1973 годзе на вышыні, якой прысвоена імя Л.П. Ціхмянава, пастаўлены помнік (скульптар А. Тарасян, архітэктар З. Озерава). На паўкруглай стэле размешчаны барэльефныя выявы 6 савецкіх воінаў і партызан з аўтаматамі. Стэла ўвянчана 6 штыкамі-абеліскамі. Выявы твараў і рук вырашаны ў абагульненай форме. Пляцоўка, на якой пастаўлены помнік, мае форму паўкруга, выкладзена бетоннымі плітамі. На ёй устаноўлены мінамёт.
Літаратура:
1. Богданович, Д. Осталась высота непокорённой / Д. Богданович // Сцяг Перамогі. – 2004. – 24 лют.

2. Буткевич, С. На Тихмяновской высоте / С. Буткевич // Витебский курьер. – 2004. – 19 нояб.

3. Сысоев, А. На безымянной высоте… / А. Сысоев // Советская Белоруссия. – 1973. – 6 февр.

· Помнік на магіле ахвяр фашызму ў в. Асташэва

Помнік на магіле ахвяр фашызму размешчаны ў цэнтры вёскі – плоская вертыкальная стэла над стылізаванай двухсхільнай страхой хаты. На франтальнай плоскасці стэлы скульптурная выява ахопленых полымем жанчыны з дзіцем. У завяршэнні – 4 вертыкальныя пілоны, паміж якімі ўмацаваны 3 званы. Абапал стэлы – 2 нахіленыя пліты з імёнамі загінуўшых.

Літаратура:

1. Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 288.
· Помнік вызваліцелям у в. Высачаны 

Помнік вызваліцелям знаходзіцца на паўночнай ускраіне в. Высачаны. На ўшанаванне памяці воінаў-вызваліцеляў, партызан і падпольшчыкаў-камсамольцаў з Высачан, якія ў 1942 – 1944 гг. вялі барацьбу ў тыле акупантаў, у 1975 годзе пастаўлены абеліск (архітэктар В. Ягадніцкі). У ніжнюю частку абеліска ўманціраваны блок з барэльефнымі выявамі твараў воіна і партызана, а таксама рукі са зброяй. Злева – гарызантальны брус на апорах з надпісам-прысвячэннем. Дынамічны зрэз левай грані абеліска, кантраст шурпатай яго фактуры і згладжанай са слядамі апалубкі паверхні бруса ўзмацняе выразнасць помніка. Абеліск пастаўлены на выкладзенай шэрымі бетоннымі плітамі пляцоўцы, да якой вядзе дарожка.
Літаратура:
1. Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 292.
· Помнік Акцябрскай Марыі Васілеўне ў в. Крынкі

Помнік Акцябрскай Марыі Васілеўне размешчаны перад будынкам сельсавета.  У 1981 годзе паблізу месца апошняга бою М.В. Акцябрскай пастаўлены манумент (архітэктар А. Сцяблецкі), які складаецца з 4 гранёных блокаў і завяршаецца стылізаванымі крыламі. На верхнім блоку – барэльефная выява гераіні ў шлемафоне. Справа ад манумента – гарызантальная пліта з адбіткам гусеніц танка і 2 дошкамі з надпісамі-прысвячэннямі.
Літаратура:
1. Антонов, Н. Экипаж машины боевой / Н. Антонов // Знамя юности. – 1982. – 1 мая.

2. Помнік Акцябрскай Марыі Васілеўне // Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 296.

3. Экіпажу “баявой сяброўкі” // Вячэрні Мінск. – 1982. – 17 лют.
· Помнік медыцынскім работнікам і партызанам у в. Высачаны

Помнік медыцынскім работнікам і партызанам размешчаны каля будынка бальніцы. На ўшанаванне памяці 13 медыцынскіх работнікаў шпіталя і партызан, якія загінулі ў барацьбе супраць нямецка-фашысцкіх акупантаў, у 1976 годзе пастаўлена стэла.

Літаратура:
1. Збор помнікаў гісторыі і культуры Беларусі. Віцебская вобласць / рэдкал. С.В. Марцэлеў [і інш.]. – Мн., 1985. – С. 292.

Палацы, сядзібы, паркі
Калісьці на Беларусі было шмат маёнткаў. Ад большасці з іх засталіся адны ўспаміны ды скупыя кароткія звесткі ў спецыяльных выданнях.

 Вось што вядома пра Чарнаручча. Звесткі ўзяты з другога выдання “Гісторыі маёнткаў на даўніх ускраінах Рэчы Паспалітай, што выйшла ў Польшчы ў 1991 годзе  (том 1): “Так як якіх-небудзь звестак, што датычаць мінуўшчыны Чарнаручча, захавалася недастаткова, магчыма выказаць меркаванне, што ўцалелы пасля другой сусветнай вайны тутэйшы дом памешчыка быў пабудаваны ў першай палове 19 ст. баронамі Эльсыерамі, нашчадкі якіх былі ўладальнікамі маёнтка да 1917 года. Фатаграфія 1914 года сведчыць, што сядзібай Эльсыераў быў тыповы драўляны дом, пабудаваны на каменным падмурку, па баках аднапавярховы. У сярэдняй частцы, прыкладна на адну трэць даўжыні, было некалькі паверхаў. Да яе прымыкаў порцік з мураваных калон, што падтрымлівалі балкон і трохкутны гладкі франтон. Дом, які звонку не быў атынкаваны, меў чатырохскатны дах з слыхавымі вокнамі па больш доўгіх баках. З боку пад’езда перад домам размяшчаўся газон без дрэў. Па баках і за домам быў вялікі сад”.     

Літаратура:
1. Бандарэнка, У. Станіславоўскія муры  Пра панскі маёнтак у в. Станіславова / У. Бандарэнка // Народнае слова. –  1999. –  1 чэрв.

2. Малахаў, В. Аб помніках мінуўшчыны  / В. Малахаў // Сцяг перамогі. – 1997. - 2 крас.

ЛЕГЕНДА ПРА ЛЁЗНА
У адной вялікай вёсцы жыў дужа багаты купец. Можа, і не вёска гэта была, а якое мястэчка, — не ў тым справа. Галоўнае, што жыў ён з дзецьмі: хлопчыкам і дзяўчынкай. Раслі яны без матулі. Здарылася так, што аднаго разу, калі малады тады яшчэ купец вяртаўся з жонкаю з кірмашу, на глухой дарозе напалі на іх рабаўнікі. Пачаў купец адбівацца, але што ты адзін супраць многіх зробіш? Бачыць — няма паратунку, тады і крыкнуў жанчыне:

— Кінь ім грошы, няхай душацца! Кінь! А яна ж, дурніца, пашкадавала:

— А раптам адаб'ёмся?..

У купца набоі ўжо скончыліся, ён схапіўся за вострую шаблю і ўжо ледзьве жывы прахрыпеў:

— Кінь, не шкадуй... Застанёмся  жывыя, дык яшчэ болей назбіраем, а заб'юць нас тут, то каму гэтыя грошы спатрэбяцца?..

Маладзіца ж тая ўсё яшчэ вагалася, і ваганне каштавала ёй жыцця: нехта з нападаючых даў ёй шабляй па галаве. Тады купец усё ж неяк злаўчыўся, ударыў па той торбе нагою — яна і паляцела. Як пасыпаліся адтуль залатоўкі, як пакаціліся, то разбойнікі адразу кінуліся іх збіраць, а пра гаспадара і забыліся. Ён не даў маху — як джгнуў па конях, як свіснуў, дык яны віхурай нестрыманай паляцелі. Праз нейкую гадзіну дома быў. Але там пакуль людзей назбіраў і назад з імі вярнуўся, разбойнікаў і следу не засталося. Забраў толькі забітую жонку, дамоў прывёз і пахаваў на могілках.

Пасля таго выпадку Ахрэм, так яго звалі, усю сваю пяшчоту аддаваў дзецям. Трэба сказаць, што раслі яны паслухмянымі і працавітымі, ніколі не прымушалі бацьку на сябе крычаць ці за дубец брацца. Слова яго было для іх законам. Затое ўжо вечарам, калі спаць збіраліся, дык налашчыцца ніяк не маглі, з бацькам гуляючы.

Замест маці купец трымаў старую-старую пакаёўку, якая яшчэ яго некалі выгадавала. Яна і дапамагала, і па гаспадарцы правіла, калі Ахрэм ехаў некуды па сваіх гандлёвых справах.

Звалі хлопца Андрэй, а дзяўчыну — Марыся. Андрэй быў на два гады старэйшы за сястру, таму ён пастаянна імкнуўся ёй дапамагчы, а часам і павучаў. Тады ўжо сястра не вытрымлівала:

— Яшчэ адзін стары знайшоўся на маю галаву, і гэты мяне вучыць. У самога яшчэ вусы не выраслі, а ўжо камандаваць любіць.

Брат на такія заўвагі не крыўдаваў, наадварот, казаў:

— Я ж для цябе, дурніца, стараюся, хачу, каб табе лягчэй было.

—  I ты, братка, на мяне не крыўдуй за гэткія словы, я ж  жартуючы...

Так яны ігралі, так мірыліся і так, незаўважна, павыраслі. Хлапчына стаў, што той дуб: высокі, стройны, здаравенны, а ўжо такой прыгажуні, як Марыся, ва ўсім наваколлі нельга было знайсці

Бацька заглядзіцца на яе і скажа незнарок:

— Вылітая маці, так і павернецца, так і ўсміхнецца... Не дачакалася яна гэтага дня, а то радавалася б, гледзячы на такую красуню...

 Пачуе старая пакаёўка і таксама ўсхліпне ды прамовіць:

— Няхай зямелька ёй пухам будзе... Няхай ей царства нябеснае на тым свеце будзе... Як яна, небарака, недарэчна сваё жыццё страціла...

Пасядзяць ціхенька, а потым пакаёўка і звернецца да гаспадара:

— Ты, Ахрэмка, глядзі, Марыську адну дома не пакідай і не пускай абы-куды. Бачыш, якая прыгажуня ў цябе вырасла. Па ёй усе хлопцы ў наваколлі сэрцы сушаць, кожны аб адным толькі марыць, каб на яго хоць зірнула ці ўсміхнулася. Наглядай, каб чаго ліхога не здарылася. Насмяецца які злыдзень і пакіне...

— Ды што ты, бабуля, не дапусцім мы такога. Я і сам глядзець буду, і Андрэю накажу, каб пільна сачыў. Ды і ты ж пастаянна дома.

— Эй, Ахрэмка, які ўжо з мяне вартаўнік. Я ж далей уласнага носа амаль нічога не бачу...

Адкуль чакалі бяды, адтуль яна і прыйшла ў гэты дом. Праўда, прыйшла не ад маладых, прыгожых, адчайных хлопцаў, а ад вясковага... бацюшкі. Ён сябраваў з Ахрэмам, і сяброўства гэтае цягнулася ўжо не першы год. Мала таго, ён нават быў хрышчоным бацькам Марыські.

Андрэй бацюшку з глыбокага дзяцінства неўзлюбіў і пастаянна паўтараў:

— Гані ты, татка, гэтага гругана з падворка. Нешта ён усё тут круціцца, нешта вынюхвае... Гані прэч, каб вальней дыхалася.

Гаспадар заўсёды стрымана адказваў:

— Я, сынку, сабе сяброў не выбіраў, яны самі мяне выбралі. Дый і не табе пра іх меркаваць, малады яшчэ, каб з такімі словамі на людзей кідацца...

— Але ж злом ад яго цягне.

— Якім такім злом? Ён жа бацюшка. Бацюшка, разумееш?

— Ну і што з гэтага? — чулася ў адказ. — Калі бацюшка, то і злога ніколі не робіць?

— Што з табой, дурнем, размаўляць, — пачынаў злавацца Ахрэм. — Вось пажывеш з маё, тады і даведаешся, хто ёсць хто...

I як аказалася, меў усе падставы для сваіх сумненняў Андрэй. Пачаў бацюшка пільнаваць, калі ў купца ў хаце нікога, акрамя Марыські, не будзе, і дачакаўся. Сабраўся Ахрэм на кірмаш. Тавару многа набраў, на некалькі вазоў ледзьве ўклалі, таму і Андрэйку з сабою ўзяў, а па гаспадарцы ўпраўляцца пакінуў пакаёўку і дачку, ды яшчэ і наказаў перад ад'ездам дзяўчыне:

— Глядзі, Марыська, нікуды без майго дазволу не ідзі. Будзь дома, дапамагай бабулі, а як я вярнуся, тады і пагуляеш.

— Добра, — весела прамовіла тая, — будзем з бабуляй дома сядзець і песні спяваць.

Зарагаталі абедзве, і гаспадар у добрым настроі паехаў з сынам на кірмаш.

Бацюшка не спяшаўся бегчы ў хаціну да суседа. А раптам вернуцца, тады не паглядзяць, што ў рызе, што служка Бога, такога пытлю зададуць, што і святыя духі не дапамогуць.

Счакаўшы з гадзіну, пакіраваў да купцовага падворка. Бабулька нечага корпалася ў агародзе, дык і не пачула, як хтосьці дзверы ў хату адчыніў. Бацюшка, убачыўшы Марыську, павітаўся.

— Добры дзень, бацюшка, — адказала тая, — а нашых нікога дома няма, паехалі на кірмаш.

— Ведаю, але я не да іх, дачушка, ішоў, я да цябе.

— I па якой нагодзе?

— Сакрэт...

— Што ж такі за сакрэт? I мне нельга даведацца? — гулліва запыталася дзяўчына.

— Чаму няможна? Можна.

— Дык раскрывайце свой сакрэт, навошта час марнаваць.

— Праўду ты, Марыська, гаворыш, чыстую праўду. А прыйшоў я...

— Гэта я бачу.

— Прыйшоў, каб...

— Так вы і да вечара не адкрыеце сваю таямніцу.

— Ды каб з табою палюбіцца прыйшоў...

— Што?!

— Кажу, каб з табою палюбіцца...

Толькі цяпер заўважыла дзяўчына, што нечаканы госць не жартуе і ўсё бліжэй да яе падступае, вось-вось рукамі хапаць пачне. Адступілася яна ў кут і на бацюшку гнеўна пазірае:

— Яшчэ крок да мяне ступіце, і я закрычу.

— Крычы, а хто пачуе? Тваіх жа дома няма, а бабуля глухая, як той пень трухлявы. Так што лепей згаджайся. Не бойся, чаго ты баішся, дурніца?

Вырашыла дзяўчына на хітрасць пусціцца. Трэба ж неяк час пацягнуць і паспрабаваць знайсці выйсце, вось яна і кажа:

— Ой, што вы, бацюшка, што вы... Не магу я на такое пагадзіцца.

— Чаму?

— Ды сорамна мне.

— Толькі і ўсяго?

— А хіба гэтага мала?

I тут Марысьцы цюкнула ў галаву цікавая думка.

— Добра, бацюшка. Калі ты мяне добра папросіш, — адразу перайшла яна на «ты», — то, можа, і саступлю...

Чаго тут толькі стары распуснік ёй не наабяцаў, якіх слоў не нагаварыў, з кім толькі не параўноўваў прыгажуню, каб распаліць яе сэрца. А яна хітра пазірала на яго і таксама вочкі прыплюшчвала, быццам бы ўжо пагаджалася.

Бацюшка бліжэй падсеў, а яна тады яму на самае вуха шэпча:

— Пайшлі, бацюшка, адсюль.

— Куды гэта?

— Хіба не здагадваешся?

— Не.

— Ды тут жа нас могуць незнарок і людзі заўважыць...

— Якія людзі?

— А раптам хто прыйдзе ў хату?

— Дык куды нам ісці?

— Схаваемся дзе-небудзь. Ведаю адну мясцінку...

— Гавары — дзе, бо яшчэ завядзеш куды.

— Не палохайся, бацюшка, не палохайся. 3 маладой палюбіцца пажадаў, то крыху і патрывай. Пайшлі.

Марыська ўхапіла бацюшку за рукаў і павалакла за сабой. Збоку гледзячы, можна было і сапраўды падумаць, што дзейнічаюць змоўшчыкі.

Павяла бацюшку дзяўчына не куды-небудзь, а ў... лазню. Яна ж, хітрунка, вытапіла лазню перад гэтым, бо збіраліся з бабуляй памыцца. Адчыніла дзверы, а адтуль гарачынёю так і патыхае.

— Нам і так горача будзе, а ты яшчэ ў такі жар прывяла, — пачаў было гаманіць бацюшка.

— Жар касцей не ломіць, асабліва старых, — адрэзала прыгажуня.

— Гэта я стары?

— Не я ж.

— Спярша паглядзі, а потым ужо і гамані.

— Ды нядоўга засталося.

Бацюшка ад нецярпення ажно нагамі задрыгаў і загагатаў, нібы малады стаеннік.

— То чаго мы марудзім?

— Не ведаю. Распранайся, бацюшка.

— А ты?

— Дзверы зачыню, каб хто выпадкова не зазірнуў ды не заспеў нас тут...

Бацюшка хуценька распрануўся і праз хвіліну ўжо стаяў пасярод лазні ў чым маці нарадзіла. Нецярпліва чакаў, калі Марыська з перадлазніка выйдзе. Але тая паклікала:

— Бацюшка, хадзі сюды...

Голы мужык прыпусціў туды. Толькі высунуўся, а Марыська на яго як ліне з вядра кіпнем, а потым яшчэ раз. Тут ужо не да палюбоўнай справы! Як загарлаў бацюшка, як заверашчаў, дык ажно, здалося, сцены задрыжалі. Дзяўчына часу дарма не траціла — адчыніла дзверы, і нечаканы госць, голы, ламануў прама ў іх. Крычыць, верашчыць і напрамую джгае. Пакаёўка ўбачыла і, не разабраўшыся, падумала, што гэта нячысцік прэ, перажагнулася і ў другі бок засучыла.

Прыехаў на наступны дзень Ахрэм з сынам. Пагаманілі, расказалі навіны ды спаць палеглі, а з самае раніцы гаспадар і кажа:

— Нешта бацюшка да нас не паказаўся. Звычайна, як толькі я прыязджаю, дык і ён на парог, а тут... Што б гэта значыла?

— Ветрам здзьмула твайго бацюшку, — не ўтрываўся Андрэйка.

— Пайду праведаю...

— Ага, збегай, а то ён, можа, перапрацаваўся і павярнуцца, небарака, не здолее. Збегай.

Сын з дачкою зарагаталі, а пакаёўка ўзвяла вочы пад столь:

— Няма на вас, маладых, супакою...

Пайшоў Ахрэм да свайго сябрука, а той ляжыць на ложку і стогне.

— Што з табой, бацюшка?

А той жа таксама хітры, прыдумаў, як выкруціцца.

— Збілі мяне люта, суседзе...

— Хто ж да такога даўмеўся?

— Табе скажы — ты не паверыш...

— Чаму гэта?

— Не паверыш, табе кажу, бо на гэтага чалавека ты ніколі і не падумаў бы... Ой, чалавеча, каб жа ты ведаў, як усё цела смыліць, як яно гарыць...

—      Дык хто так цябе, бацюшка?

—    Гэта ж як ты з сынам на кірмаш паехаў, я вырашыў выйсці на вуліцу. Ажно бачу, нехта праз плот да тваёй хаціны крадзецца. Я за ім. Падумаў, што злодзей хоча пакрасці нешта, ды памыліўся...

—      А што ж там такое здарылася?

—   Ды да тваёй Марыські, а да маёй хрышчонай дачушкі, нейкі ваўкарэзіна прыцёгся. Такі страшны, ваўкаватага выгляду. I  давай яны мілавацца, ды так бессаромна, ды так... нікога не баючыся... Я закрычаў, каб яны злякаліся і пабеглі, але дзе там... Той хлапчына павярнуўся і не ўцякаць кінуўся, а да мяне. Як ухапіў, як пачаў лупцаваць, вопратку з мяне пазрываў... Голага мяне і кінулі ў мой агарод, а ні вопраткі, ні ботаў — нічога няма...

— А хто ж гэта быў?

— Разбойнік нейкі, бо добрыя людзі такімі не бываюць і так не выглядаюць.

— А дзе ён вас катаваў?

— У тваёй лазні, чалавеча, у лазні... Бачыш, якую ты дачку ўзгадаваў?

— Але ж...

— Што, не верыш? Мне не верыш?

На гэтае пытанне Ахрэм ужо не адказаў. Ён паджгаў да лазні, каб на месцы ўсё праверыць. Уляцеў у лазню, ажно і сапраўды: валяецца бацюшкава вопратка і, што самае галоўнае, штаны напалову разарваныя. Гаспадар нават і думкі не дапускаў, што гэта іх сам бацюшка з гарачкі і разарваў, калі спяшаўся дарвацца да прыгажуні. Пацямнела ў вачах у Ахрэма, як сляпы паплёўся гаспадар у хату і там накінуўся на дачку:

— Дык вось ты якая?

— Што такое, тата? Якая я?

— Не паспеў бацька з хаты выйсці, а ты любошчамі давай займацца! Гэтага ў нас ніколі не было і не будзе! Я табе бацька, я і вынесу табе свой прысуд!

Бедная Марыська села і горка-горка заплакала. Толькі гаспадара ў такім стане не маглі расчуліць гэтыя слёзы, хутчэй наадварот: яны падагравалі злосць.

— У маёй хаце табе, зласліўка, болей месца няма! Выбірайся прэч!

Заплакала дзяўчына яшчэ грамчэй і пайшла за дзверы, а гаспадару гэтага было мала, і ён раз'юшана закрычаў:

— Андрэйка!

— Я тут, не крычы.

— Вось табе стрэльба, завядзі гэтую гадаўку ў лес і там застрэль, а мне прынясі яе кашулю, каб я глянуў, ці ў крыві яна будзе! Ідзі!

Выйшаў хлапчына за сястрой і гамоніць:

— Пайшлі хутчэй адсюль, каб ён нас не бачыў, а то яшчэ сам задумае цябе забіць, і тады я не здолею дапамагчы.

Марыська загаласіла, а Андрэйка галаву ўхіліў і на сястру глянуць баіцца. Як жа так здарылася, што яна пачала гэткімі бруднымі справамі займацца? Тут сястра, нібы пачула ягоныя думкі, упала на калені і сказала:

— Матуляй нашай клянуся, яе светлай памяццю, што нічога такога не было. Гэта ўсё той чорт даўгагрывы напрыдумляў, бо я яго адвадзіла...

Завёў Андрэйка сястру ў густы лес і кажа:

— Здымі сваю кашулю, апрані маю світку... Пасядзі тут да вечара, нікуды не сыходзь. Я вярнуся, і мы разам пойдзем, не хачу я болей з такім бацькам жыць.

Прыклаўся і са стрэльбы забіў голуба, а яго крывёю вымазаў кашулю, каб бацька не сумняваўся ў тым, што ён ягоны прысуд выканаў. Прынёс дамоў і кінуў кашулю перад гаспадаром на падлогу:

— Вось, глядзі, — гэта тое, чаго ты дабіваўся. Болей у цябе, бацька, ні дачкі, ні сына няма. Сам жыві... з бацюшкам сваім у абдымку, а я сыходжу з дому...

Узяў Андрэйка самае неабходнае, пакаёўка колькі залатовак яшчэ паклала, якія за доўгае жыццё здолела назбіраць, і пайшоў, не развітваючыся.

Пакуль да Марыські дабраўся, то і змрок вечаровы на лес пачаў апускацца. Пасядзелі, супакоіліся, пераспалі ля вогнішча і вырашылі далей самі жыць. А як? Грошай няма, няма за што зямлі добрай у багатых паноў купіць. Тады Андрэйка схітрыўся прыдбаць за тыя залатоўкі лознаё месца. Не такое ўжо і страшнае, тым болей што сваё. Збудавалі хацінку і сталі жыць. Потым і зямлю апрацоўваць пачалі, кустоўе тое вынішчаць, але назва засталася — Лознае, Лозна. Пазней ужо і Лёзна зрабілася.  

